
Matashiya:

Assalamu alaikum wararahamatullah. Tsofaffi da sababbin masoyana masu bibiyar rubutuna. Ina yi muku Albishir da fitowar sabon labarina mai tafe da sabon salo , mai fadakarwa da nishadantarwa wato KISHIN BAL-BAL part 1 ,2 and 3.

 Godiya:

Bismillahi Rahmanir Rahim 

Na fara da sunan Allah mai rahama mai jin qai. Dukkan godiya ta tabbata ga ubangijin talikai mai kowa mai komai. Ina addua yadda Allah Ya bani ikon farawa Ya bani ikon kammalawa lafiya. Allah Ya dora alqalamina akan rubuta daidai ya kiyayeni da rubuta kuskure.Amin.

Sadaukarwa:

Ga dukka matan da suke yiwa mazansu uzuri, su ka iya danne da saita kansu wajen fito da mugun kishi. 

An fara rubuta shi ranar 24/06/2022. 

Qarfe 8:30am.

Su Fatiti an tafi Kano gashi bata san abinda yake faruwa da Usman ba kuma. 

     Usman yayi waya da mahaifinsa sannan ya yi waya da manyan Malamansa game da neman haske da shawarwari akan matsalar Mufidah. Da su ka tambaye shi meye alaqar dake tsakaninsa da ita sai ya ce musu maqwabciyarsa ce, abokiyar aikinsa, kuma aminiya ce. Ya takaice musu cewar ta taimake shi sosai a rayuwa, ya na so shima ya taimake ta, ace ya zamanto silar samun lafiyarta don ta samu itama ta yi aure ta hayayyafa dan a yanzu shekarunka sun kai ashirin da bakwai zuwa da takwas ko maganar aure bata son ji. 

    Sun tausaya mata matuqa kowa ya bashi ta sa dubara ta yadda zai bi da aljanun wajen ruqiyya da tofi a cikin ruwa a watsa mata ruwan, sannan ta sha, sai turaren aljanu masu qarfi da kuma turaren almiski masu korar shaidanu.

       Sai dokokin da zata kiyaye kamar yawan zama da alwallah da kuma suturce jikinta da daina jin kide-kide ta awaits jin karatun qur'ani. Wasu suka aiko masa da magunguna ta tasha, wasu kuma ya shiga kasuwa ya hado a nan Bauchi. Sai dai ta yadda zai tunkaro Mufidah da wadannan kayan aikin ne bai sani ba. 

      Ya ci gaba da tura mata  hayaqi a bakin qofarsa in da ta yi boda da qofarta, sai ya shige gida ya bari anan. Sai ya kasa kunne ya ji yadda take shige da fice tana buga qofofin gidanta. Ko bacci take sai ta farka tun tana ta atishawa a cikin gida har sai ta fito bakin qofarta ta tsaya sai ta iske babu kowa, ya dauke kaskon ya shige cikin gida da sauri ya rufe qofarsa. 

      Sharar safe da ta daren  ma ta daina, idan ta tafi wajen aiki dakyar ta ke daurewa ta dawo gidan saboda turaren nan. Ta na dawowa gida, idan ya ga shigarta sai ya tuqaqa wannan turare ya shige gidansa ya kulle, ko ta fito ba za ta ganshi ba. Ta na cikin gida kamar zata yi hauka, hawaye da atishawa da murza ido baa magana.

     Usman ya fito daga masallacin qofar gidansu bayan sallar magruba. Wani kamilin mutum ne yayi masa sallama a bayansa, ya juyo da sauri ya amsa gami da miqa masa hannu suka gaisa. 

    Mutumin ya tambaya "kai ne Usman?"

    Sai Usman ya cika da mamaki ya amsa "eh nine."

    Mutum ya gabatar da kansa shi ma ya ce " sunana Imam malik Hamza ni yaya ne a wajen Bar.Mufidah Hamza wato  maqwabciyarka."

     Sai Usman ya ji gabansa ya fadi ya tabbatar a kwai magana. Imam Malik ya nemi da su koma gefe zasu yi magana, haka kuwa aka yi su ka koma gefe. 

   Imam Malik ya na ta bayani yayin da kan Usman ya daure ya kasa fahimtar maganar da Imam malik yake yi.

     Imam Malik ya ci gaba da cewa "Mufidah dai ita kadai ce qanwata a duniya da nake  ji da ita, bana so komai ya dame ta, na tabbatar bata da neman tashin hankali tana zaune da kowa lafiya. Amma ta na yawan kawo qarar Usman da Fatiti su na takura mata dan haka ma take so ta tashi ta bar gida."

   Usman ya tambaya "kamar me da me ta ce ana yi mata?"

      Imam Malik ya ce "abubuwa da yawa amma a cikin satin nan dai sunanka take ta kira wai ka takura mata, ta rasa in da zata saka kanta."

     Usman ya yi murmushi ya ce "baka tambaye ta dame na takura ma ta ba? A iya sanina Mufidah ba ma haduwa, ba ta zuwa gidana, ba na zuwa gidanta, ba ma gaisawa ko a hanya. Toh me zai hada ni da ita?"

    Sai imam malik ya yi shiru can ya ce " babu wata hayaniya da ta hada ku a cikin satin nan?" 

    Usman ya ce "wallahi ko daya babu abinda ya hada mu."

    Da Usman ya ga Imam Malik ya shiga dimuwa sai ya fitar da shi. 

     Ya ce " Na san ka san matsalarta ta aljanu ai ko? Toh ni kuma mai ruqiyya ne ina cire aljanu, wataqila turaren aljanu da adduoi yi gidana su ne suke damunta. Kuma a a gidana nake yi ba gidanta nake Shiga in yi ba."

       Wannan karon Imam Malik zabura yayi ya kama hannun Usman ya na karkarwa ya ce "Usman! ka taimake ta, ka yi mana wannan jihadin, ka raba ta da wannan masifa. In akwai abinda ya dame ni a duniya bai wuce ciwon Mufidah ba, dan duk malaman da nake kawowa har su yi su gama bata taba yin motsi ba SSI su kwashe kayansu su tafi su ce na ta manyan ne. Sun hana ta a aure, ba ta son maganar namiji ko kadan. Yanzu na gane dalilin fadan na ku ai sai ta yi ta cewa ka takura mata amma ta qi fadar takurar."

    Usman ya yi murmushi ya ce "zan taimaka iya qoqarina, nima na fahimci hakan."

     Su ka fara shawarwari ta in da zaa bullowa al'amarin.      Mufidah dai ta na gida da akwatunanta a gaba, ta ce yau qafarta qafar yayanta ba za ta zauna a gidan ba. 

     Su ka dinguma suka shiga gidan, Mufidah tana zauna ta buga tagumi idanuwa sun yi mata jajawur saboda kuka, sanye take da baqar abaya da dankwalinta yau an yi shiga ta kammala saboda babban yaya. 

      Ta na daga ido ta ga Usman, sai ta ji ranta ya baci, ta zabura ta miqe tsaye ta tare gaban Usman a fusace, bata yi magana ba dai amma alamu sun nuna  ba zai shigo mata gida ba.

     Imam Malik zai yi mata tsawa, Usman ya sa hannu ya dakatar da shi, alamar yayi shiru.

     Usman ya yi murmushi ya  ce mata "na zo ne in baki haquri akan laifukan da na yi miki wadanda na sani da wadanda ban sani ba.

     Da alama zuciyarta ta yi sanyi sai ta koma ta zauna, ta dora qafa daya kan daya tana ta girgiza. Usman ya zauna akan kujerar da yake fuskantarta aka hau kallon kallo.

     Imam Malik ya samu kujera ya zauna a gefensu ya na ta kallon kowannensu. Usman ya yi bismillah ya fara karatu.

     Mufidah ta daka tsalle ta miqe tsaye ta ce  "ka rufe mana baki Malam, mun fi karfinka."

    Imam Malik ya yi masa sigina alamar ya ci gaba. Usman ya ce bari ya je gida ya dauko kayan aiki. 

      Mufida ta shiga cikin dakinta da sauri wannan karon ta canja kamanni, ta canja shiga da mucizai guda biya ta fito a rataye a wuyanta daga ita sai riga shima da wando dogo jeans. 

      Imam Malik ya zabura ya daka tsalle ya bude qofa zai arta waje da gudu, sai ya ci karo da Usman yana shigowa. 

     Usman ya umarce shi da ya shigo ya zauna babu abinda za ta yi masa. Imam Malik ya ga bala'i can kuryar falon ya je ya tsaya dan yana tsoron ya zauna. Sannan ya  ce kada a datse qofa saboda ko abin gudu ne ya taso ya samu hanya a sauqaqe.

      Usman ya na zaune yana fuskantarta tun yana karatun qur'ani a hankali har ya fara yi da qarfi, tun tana hararar sa har ta ji ba zata iya daurewa ba daga ita har mucizan ta sai mutsu mutsu suke, ta ja dogon tsaki ta tashi ta shiga daki.

    Imam Malik ya na magana cikin rada ya ce "mu bita cikin dakin."

      Usman ya girgiza kai ya ce "ka barta kawai."

    Usman ya  kunna gawayi cikin kasko ya dinga bunkuda turaren aljanu, sannan ya tura kaskon cikin koridon da dakunan suke, ko mintina biyar baa yi ba sai ga Mufidah ta fito tana layi kamar zata fadi, wannan karon ita kadai ce babu mucizan.

     Usman ya cewa Imam ya dauko mata hijabi ya saka mata, nan da nan ya Shiga daki da sauri ya dauko ya zo ya saka mata, sai kuma ya riqe ta dan tana qoqarin faduwa. Ta fusge ta tafi ta fada akan doguwar kujera, Usman ya sami damar yi mata karatu a kunnuwanta da qarfi. Ya na ta yi har aka samu su ka fara yin magana, masu gardama na yi sai da suka ji wuya suka fita masu saukin kai su ka fita salin alin gami da yin alqawarin ba zasu dawo ba har abada. Sun kwatanta wannan rana ita ce rana mai kama da tashin qiyamar su dan gaba daya sun gigita wasu sun kama da wuta.

     Imam Malik ya fashe da kukan dadi dan ya ga alama an kwato qanwarsa daga hannun wadanda suka kwace ta  tsawon shekaru masu yawa. Bayan fitar aljanun Mufidah ta jigata, sai da ta yi baccin awanni kafin ta farka Usman ya bawa Imam Malik magunguna na mai kala-kala ya shashshafa mata a qofofin hanci da kunnuwanta.

     Ta farka da salati da kalmar shahada a bakinta, haman ya nuna aiki ya yi kyau kenan. Ta bude ido ta dubi Usman ta juya ta dubi yayanta, sai ta fashe kuka ta qanwame yayanta. Shima hawaye yake yayin da tausayi ya sa kwalla ta cikawa Usman idanuwa. 

      Usman ya yi hamdala ya  ce " aiki ya yi kyau yanzu abinda ya rage shine ta shiga ta dauko mucizan nan da duk sauran kayansu ta zo mu je cikin daji ta ajiye su."

      Da alama bata gane halinda ake ciki ba sai da Imam Malik ya ja hannunta suka shiga daki ya yi mata bayani gami da lallaba ta sannan ta dinga zaqulu terkace kala-kala wanda suka saka ta, ta siya ta ajiye musu, irin su wata kwarya me nono, su tulu da tukwanen qasa da layu da fatar mucizai, fatar kuraye, fatar zaki da dai sauransu. 

      Aka cika manyan jakunkuna ta dauki kwaryar mucizai su dukka su ka shiga mota aka yi ta tafiya mai nisa a cikin daji sannan suka tsaya aka zubar da mucizai aka qone wadannan tarkacen. 

     Tabbas ko baa fada maka ba kowa ya ga Mufidah ya san ta canza. Ita kanta sai ta ji ta saqayau, dan ada ji take kamar a daure take.

     Da suka dawo Usman ya ce yayi waya da wasu manyan malamansa guda biyu su ne ma suka koya masa yadda ake yin ruqiyyar, ya na so su zo su sake bincike ta ko akwai wasu sannan a toshe dukka qofofin da suka huda a jikinta dan kada wasu su shiga. 

       Nan da nan Imam Malik ya amince ya na ta godiya sannan ya tambaya ko nawa zaa tura musu kudin mota? Usman ya ce a bari zai biya.

    Washe gari da rana sai ga malamai sun iso, a cikin falon Usman suka zazzauna bayan sun yi sallah sai ya fita ya siyo musu suka ci, sannan ya kira Imam Malik a waya. 

    Ashe ma a gidan Mufidah ya kwana tare da ita sai kuma daya daga cikin masu aikin Murjanatu Bibi itama ta zo mai su na Patient. Dan ta kula da ita sosai wajen dafa abinci da sauransu.

     Nan da nan Imam ya ce su shigo gidan, kafin su fito ma ya bude musu qofar falo. Sannan ya je har daki ya lallaba Mufidah ya ce ta fito, zazzabi take ta yi da ciwon gabobi, tabbas dole ta ji a jikinta irin wannan aljanu da suka yi mata sansani a jikinta shekara da shekaru.

     Ta fito sanye da hijabinata har qasa ta zauna a hankali akan kujera, sannan ta gashe su. Su ka ce ta zo gabansu ta zauna a qasa a kan kafet, ta na zauna su na ta karatu da tofi sai ta yi miqa ta kwanta, ashe da sauran aljani guda daya shine bai fita ba, babbansu ne uban gayya shine ma wanda ya aure ta. 

     Aljani ya ce ba zai fita ba ai matarsa ce, sadaki ya biya. Aka dinga fafatawa an sha wuya daga qarshe dai sai bayan sallar isha'i yayi mubaya'a ya yarda zai kwashe kayansa ya fita, kuma ya fita bayan ya qone. 

     Daga nan su ka yi mata addu'oi har sai da suka tabbatar an toshe duk wata hudar da aljanu ba za su sake iya dawowa ba. 

      Mufidah ta tashi daram ta zauna idanuwanta sun rusuna ta daina kallon nan da take yiwa kowa ido a tsatstsaye.

    Su ka yi mata nasiha, suka yi mata wa'azi akan ta riqe addua musamman azkhar ta safe da yamma. Su ka bata shawarwarin yadda zata dinga kula da kanta da kare hakkunan Allah ta hanyar shari'ah, ta suturta jikinta ta yadda aljanu ba su isa ya dawo jikinta ba. Su ka bata magunguna na turare da wanka da sha da shafawa.

     Ta karba ta yi godiya sannan ta tashi ta shiga daki  da alama kuka take ta yi ba qaqqautawa. 

     Ashe abinci kala-kala Imam ya sa Patient ta daddafa, ga kaji ga shinkafa, ga tuwon shinkafa, ga sakwara da miyar ganye ta sha naman kaji, jan nama, Kifi da ganda. Ga lemo kala-kala, ga shayi da kunu. Aka cika kan tebur da abinci suka hau su dukka suka ci, suka qoshi ana ci ana hira. 

      Tabbas Imam malik ya ji Usman ya kwanta masa a rai musamman da suka yi hira sosai ya tabbatar Usman yana da ilimi na boko da kur'ani, sannan ya na da nutsuwa,  ga ladabi da biyayya. 

     A cikin hirar ta su dai da tambayoyin da yake ta jero masa, Usman ya shaida masa ya na da mata daya da yara hudu kuma shi mutumin Kano ne amma bai ce masa baya aiki ba yanzu.

     Naira dubu dari-dari Imam ya bawa Malaman nan guda biyu, Usman yayi-yayi kada ya basu komai. Ya ce ai bai isa ya biya su ladan  abinda su ka yi masa ba, ya basu kudin mota ne dai kawai.

    A gidan Usman Malaman su ka kwana, da sassafe Usman ya kai su tasha suka tafi Kano, bakinsu ya kasa rufuwa saboda murna su na ta godiya, Usman ya na godiya su ka tafi.

     Imam Malik yayi-yayi Alan Usman ya bashi account number sa zai saka masa kudi amma Usman ya hana , sannan ya yi qoqarin bashi kudin a hannu shima ya qi karba ya ce yayi ne saboda Allah. Dan haka yayi masa godiya sosai ya yi masa sallama akan zai koma Abuja dan ya baro aiyuka da yawa ya taho babu shiri,sai an kwana biyu zai sake ziyartarsu. 

    Ya damqawa Usman amanar Mufidah akan ya kula da ita, ya saka mata ido sosai akan lamuranta, sannan ya dinga kula da yanayin jikin idan tana yawo babu dankwali ko ta shagala da jin kida ya tsawatar mata ko ya kira ya fada masa. Usman ya amsa masa ya amince ya karbi amanar. 

     Haka kuma Imam Malik ya yiwa Mufidah fada da nasiha akan ta bi maganar Usman, shi makwabcinta ne kuma malaminta ba maqiyinta ba. Burin Usman  akan shine ya ga ta sami lafiya, ba dan ya musguna mata ba ne. 

      Ta yi amanna ta  ce yanzu ta  gane ba cutar da ita yake niyyar yi ba taimako ne, ada bata gane ba ne ta dauka dan su kore ta daga gidan ne yasa suke takura mata. 

      Bayan tafiyar Imam malik da wasu kwanaki Usman bai ga giftawar Mufidah ba sai dai ya ga Patient ta na shara a matattakala kullum, sai su gaisa ya wuce.

    A yau dai ya kasa daurewa da Patient ta gaishe shi sai ya kasa daurewa ya tambaye ta ko ina Mufidah? Lafiya kuwa dan baya ganinta? Kafin patients ta bashi amsa ido hudu suka yi da mufida a zaune a falonta tana sanye da hijabi da kofin shayi a hannunta. Ta sauko daga kan kujera ta duqa har qasa ta gaishe shi. Ya ji dadi da wannan sabon matsayi da ya samu dan haka sai ya shiga falon da qarfin guiwarsa gami da yin sallama, ya sami kujera ya zauna ya fuskantarta.

     Ya ga alamar kunya a idanuwanta sabanin da take  kafa masa ido tana harara. Ya tambayi lafiyar jikinta da yadda take ji yanzu. Ta ce da sauqi, bata mafarkai bata jin komai a jikinta. 

       Ya fada a bayyane "Alhamdulullah. Allah Ya qara lafiya. Ki qara kiyayewa da addu'a da kuma suturce jiki, da yin turare aljanu na safe da yamma.

      Ta amsa da "nagode."

 Ya tashi ya fita. Ta bi shi da kallo yayin da ya tsaya zai saka takalmansa, shima ya waiwayo ya dube ta wannan karon da suka hada ido sai  su dukka suka yi sauri suka kawar da kai gefe. 

    Ya sauka qasa ya zauna a cikin mota ya na dumama motar amma kuma ya rasa abinda ya ke damunsa, wani irin yanayi yake ji a jikina, Mufidah tana yawan fado masa a rai. Ya fi kwatantawa da tausayi a baya amma yanzu bai sani ba. Kamar abin ba tausayi ne kadai ba.

     Mufidah ta dinga jujjuya kanta dan ta na jin wani irin yanayin da bata san irinsa ba, kuma bata taba jin irinsa  a rayuwarta ba. Kwana biyun nan Usman ne yake yawan fado mata a rai kuma sai ta ga komai yayi yana burge ta.

      ***     ***   ***

      Usman ya ci gaba da gwagwarmayarsa ta fadi tashi yana neman kudi, yawanci dai bayan typing din da yake yi a unternet Cafe yana daukar fasinjoji a motarsa daga wannan gari zuwa wancan, wataran tafiya mai nisa wataran kuma kusa kusa. Amma ya fi samu a dauke shi shata, manyan mutane ya kai su ya dawo da su su biya shi kudi masu yawa a dunqule kasancewar motar mai kyau ce ga Ac.

     Al'amarinsa da Jalilah dai tunda namiji ya shiga ya sami sauqin takura daga her excellency, amma fa Jalilah ta bude wuta binsa take duk inda yake. A cikin rashin saa bata samunsa sai dai idan ya zo a ce yanzu ta tafi. Haka Tanimu ya sha bashi saqon wasiqa ya ce in ji wata mata a baqar mota . Maganar dai ta soyayya ce da aure take so ya zo su yi magana, kuma tana bashi haquri akan abinda yayarta ta yi masa ita ba da yawuna ba. 

     Mufidah ce da Usman aka hadu a farfajiyar gidan, ya na saka akwatin kayansa a but, ita kuma ta fito zata je wajen aiki. 

      Su ka gaisa kowannensu cike da faraa, sai ya sanar mata zai tafi kano kuma zai kwana biyu acan.Yadda ya ga yanayinta ya canja sai ya cika da mamaki, alamar kamar bata ji dadi ba. 

      Ya sake dubanta yayi murmushi ya ce "sati guda zan yi kacal in dawo."

     Ta gyada kai ta ce "ba damuwa Allah Ya kiyaye hanya."

   Shi bai tafi ba, ita bata tafi ba su na ta kallon-kallo da alama kowannensu kamar ya na so yayi magana . 

     Ya tambaya "ko akwai wani abu ne?"

    Ta gigiza kai ta ce "A a ba komai a gaishe min da su Ahmad, sai dai ban ji dadi ba da baka fada min da wuri na baka saqon alewa ka kai musu ba."

     Ya yi dariya ya ce  "gaisuwarki ma ta gamsar zan isar da saqonki...."

    Bai rufe bakinsa ba sai ga mota ta shigo kai tsaye ta tunkaro su, ta zo ta tsaya agaban motar Usman ta yadda ta tokare motar ba zai iya fita ba. Wata tsalelwiyar mace ce ta fito tana tafe tana yanga sanye take da wani dandasheshen leshi, launin kore da baqi a jikinta, dinkin riga da siket sai dan qaramin gyale kore ta yafa a kanta. Ta na tafe tana karairaya ta iso in da suke tsaye, da ya dube ta sosai sai ya gane ashe Jalilah ce. 

       Ta zare baqin gilashin da ke fuskarta, sai da ta yiwa Mufidah harara barkatai sannan ta shiga tsakiyarsu ta juya ta fuskanci Usman. Ta na karkada mukulli ta ce  "yau dai na ganka kuma babu yadda zaa yi ka guje min.Na gama shirye- shiryena tsaf akan maganar aurena  kai nake ta jira."

     Mufidah ya kalla da sauri wacce tuni kanta ya sara da ciwo, sai ta riqe kai ta yi can gefe jikin motarta ta jingina.  Da kyar ta laluba ta bude motar ta shiga, ta zauna sai ta kasa tuqawa.

    Jalilah tana ta magana amma baya gane komai, idanuwansa akan Mufidah. Ya zabura zai je wajen Mufidah.

      Jalilah ta sake tare gabansa ta ce "ko a dalilin waccan ka qi kula ni? Mufidah Hamza, ai Mufidah ba zata taba kula ka ba in baka san labarinta ba ni zan baka labarinta."

    Ya cika da mamaki ta yadda Jalilah ta san Mufidah haka.

     Bai ankara ba, giftawar Mufidah ya gani ta haye sama da sauri, sai ya qara  tabbatar da abinda yake ji akanta itama tana ji akansa, amsar ita ce sun fara son juna ne kawai, ba komai ba ne illa kishi take yi akansa.

    Ya juya ya dubi Jalilah yayi rantsuwa da wanda ransa yake hannunSa wato Allah in ta sake biyo shi gida ko wani waje duk wulaqancin da yayi mata ita ta jawo. 

     Ya maimaita mata ya ce shi ba zai aure ta ba, sai dai su kashe shi. 

      Ta fusata ta fara fadar maganganu tana cewa ita da shi su zuba kuma zai gani ba dai a kan Mufidah ne yake wulaqanta ta ba, zata ga yadda zai zauna da Mufidah. Hawaye face-face a fuskarta ta shiga mota a fusace, ta tafi. 

     Ashe duk wannan abinda ake yi akan idanuwan Safiya, ta na labe a jikin labulen windon dakinta tana nadewa Fatiti rahotanni.

      Ya hau saman bene da gudu, gidan Mufidah yake ta bugawa. Patient ta zo ta  bude da sauri. 

    Ya tambaya a gigice "ina Mufidah?"

   Ta ce "ta shiga daki ta kwanta."

    Ya ce ta taso ta, ta ce Usman ne. Ya na tsaye a falo yana ta kallon hotunanta masu kyawun gaske. Ya ji ya kasa hana idanuwansa duban kwayar idanuwanta, tabbas ta yi kama da 'yan Ethiopia kyawawa masu hanci da gashi, ga idanuwa dara-dara. Ya kalli halittar falon komai na masu aji tsaf-tsaf,.sai ya tabbatar ashe shi a bola yake zaune ba za ka ta a cewa gidansa da nan iri daya ba ne. Daga shi har Fatitin gidadawa ne ashe babu komai a gidansu sai tarkace. Qamshin da gidan yake yi ne ma ya sake saka shi qaunatar son shigowa akai-akai. Ya shaqi qamshi mai dadi ya lumshe idanuwa, ya na budewa ido ya ga Patient a gabansa.

      Ta girgiza kai ta ce "ta qi yarda ta fito da alama kuka ma take."

       Ya ji hankalinsa ya tashi sai ya ce da Patient "ki raka ni dakin toh." 

   Ta na gaba yana biye da ita yana kallon dakunan nan  dukka ukun da yake a bubbude suke, kowanne ya sha gyara dauke yake da gadaje na alfarma ga Ac ko ina.

     Ta na kwance akan wani danqareren gado wanda ya fi na sauran dakunan kyau, ta juya baya ta na sharce hawaye. 

     Wata murya ta ji kamar a mafarki ya ce " kin fasa zuwa aikin ne kuma?"

   Ta yi firgit ta tashi zauna ta dube shi tabbas Usman ne ba gezau ba ne. Ta rasa abinda za ta ce, a bayyane dai murna ta cika mata qalbi.     

    Ya ci gaba da cewa "na aiko ki zo kin qi zuwa, ni gani  na zo da kaina, duk da bai kamata in shigo har dakinki ba, ba yadda zan yi ne dan haka ki fito falo ina jiranki."

      Ta gyada kai, ya fita ya tsaya a tsakiyar falo ya ci gaba da kallon ko ina na cikin gidan. Idanuwansa ya dira a kicin yana kallon kayan dadin da Patient ke dafawa, gashi kuwa yunwa yake ji, irin baqa -qirjin din  nan. 

     Motsin Mufidah ya ji ta tsaya a bayansa, ya juya da sauri. Ya ga ta cire riga da siket din da suke jikinta dazu, baqaqe (suit) ta saka. Wata doguwar riga marar nauyi mai dogon hannu ce a jikinta yanzu, sai dan qaramin hijabin da ta saka akanta.

     Ya juya yana kallonta ya ce "kin fasa zuwa aikin ne, kuma saboda me?"

    Ta yamutse fuska ta kama kai ta ce "kaina ne ya ke ta ciwo."

      Ya tambaya cikin sanyayyiyar murya "me ya kawo ciwon kai a lokaci daya, bayan kin fito za ki tafi aiki lafiyarki kalau?"

    Ta yi shiru zata tafi ta zauna sai ya tare gabanta ya ce "sai kin bani amsa fa."

     Cikin alamar kunya ta ce  "babu komai kawai a lokaci guda ciwon ya sauko."

    Ya yi murmushi ya ce "a lokaci guda dai Jalilah ta sauko ta saka miki ciwon kai an ce har kina kuka ko?"

    Kunya ta ji kamar zata nutse ta rasa amsar da zata bashi tabbas abinda ya fada gaskiya ne amma bata so ya gane ba.

       Ta kalle shi cike da mamaki, ya ci gaba da cewa "na san haka ne ai ba za ki iya yin musu ba. Amma kin san amanarki Yaya Imam ya bani, ba zan so in saka miki ciwon kai ba. Ina so ki kwantar da hankalinki duk yadda kike tunani  ba haka ba ne. Ashe ma kin san Jalilah ko? Dan ta ce ta sanki itama."

    Mufidah ta yamutse fuska ta ce "ban santa ba ina dai ganinta a shagon Murjanatu Bibi, irin gayyata ce."

        Ya sami kujera ya zauna ya harde qafa, itama ta zauna a gefe ta ce " ah ka fasa tafiya kanon ne kuma?" 

     Ya gyada kai ya ce "nima kaina ne ya sara saboda na ki kan yana ciwo, na fasa tafiya a yau sai dai gobe in na ga kin fita wajen aiki."

     Su ka yi dariya su dukka,  ta ce "ai gara da ka fasa tafiya."

    Ya kalle ta cike da mamaki sai ta rufe fuska ta ji kunya.  Ku san wuni suka yi su na ta hira ashe kowannensu yana nan maqare da tsananin qaunar juna tun ranar da su ka fara ganin juna. Mufidah bata tantance ba sai da ta sami lafiya, ta yarda so ne. Shi kuwa daman ya sani kawai dai ya san abinda kamar wuya, ba zai yiwu ba shiyasa ya haqura.

      Da kanta ta shiga kicin ita da Patient suka shirya masa abinci kala-kala masu dadin gaske, wadanda bai taba cin irinsu ba. Ya tabbatar ashe an bar su a baya, ina ma ace  Fatiti a waye take tana yi masa irin wadannan girke girke a baya, tun sanda yake da kudi yana yin cefane baja-baja.

      Wasu tambayoyi Mufidah ta dinga jero masa, amma ya kasa amsawa ta na tambayarsa ne akan yanzu da baya aikin nan me yake yi? Ta ina yake samun kudin da yake kula da iyalansa? 

       Ta ci gaba da cewa "amma me yasa ka boyewa Imam Malik da ya tambaye ka, ka ce masa ka na aiki? Me yasa ka boye masa? Kuma ya baka kudi ma ka qi karba, me yasa?"

     Usman ya ce " eh duk daya ne ai da wata  ta biya kudin haya ta mayar  da wutar da aka yanke, aka tambayeta, ta ce bata san zancen ba ma."

    Ta zuba masa ido tana kallo shima idon ya zuba mata kawai aka hau kallon-kallo, ba tare da wani ya san abinda zai fada ba kuma.

      Ya gama cin abincin ya kalli agogo lokacin sallar azhar ya yi ana ta kiran sallah  dan haka ya yi mata sallama gami da godiya ya ce zai je masallaci, daga nan kuma zai shiga gari sai da daddare zai dawo gida. 

     Ta tabe baki ta ce " wajen Jalilah dai."

      Da ya tambaye ta me ta ce? Sai ta qi maimaitawa ta rufe fuska. Ya riga da ya ji abinda ta ce,  ya yi dariya kawai.

     Ta raka shi har qasa tana jaddada masa ya dawo da daddaren fa, za ta ba shi saqon yara.

     Nan ma Safiya ta taho a guje tana leqensu har tuntube ta yi ta barje qafa. Ta sami tabbacin Usman da Mufidah soyayya suke yi dan haka dole sai Fatiti ta ji wannan labarin .

    Ya shiga mota ya zauna ya kunna sai ya ji kamar ya tafi da ita, itama ta ji kamar ta bi shi. Labarin zuciya a tambayi fuska, yadda suke yiwa juna kallon so da  qauna za ka gane labaran da ke cikin zuciyoyinsu.

     Ta fada cikin sanyayyiyar murya "ka dawo da wuri fa saboda saqon yara."

    Ya yi dariya ya ce "fadi gaskiya dai, saqon na manya ne dai kika fake da saqon yara."

     Su dukka suka dariya ya ja mota ya tafi yana takallonta ta mudubi, ta bi shi da kallo sai ta kasa tafiya har sai da daina hango shi, Tanimu ya bude masa get ya fita.

     Safiya ta ji ba zata iya daurewa ba dan idan gemun dan uwanka ya kama da wuta ka shafawa na ka ruwa, tana jiyewa Fatiti amma ta fi jiyewa kanta dan idan Isa ya jajibo mata Murjanatu Bibi ta shiga a uku. 

     Umma ce ta hango Mufidah ta windo sai ta fito barandarta ta suka tsaya su na gaisawa.

     Safiya ta yi wuf ta fito bakinta cike da maganganu, sai ta fada dan Mufidah ta san ta ganta. Su ka hau kallon-kallo da Mufidah dan itama basa magana.

      Safiya ta gaisa da Umma sannan itama ta tsaya tare da su.Ta harari Mufodah sannan ta ce "cin amana ana ta yi amma dai ayi mu gani."

      Mufidah ta yi kamar bata ji ba ko kallo bata ishe ta ba.  

    Safiya ta ce "Fatiti tana Kano ba wai ta tafi gaba daya ba ne, tana nan zata dawo. Daga nan zuwa sati daya, ai gara ta zo kusa da mijinta kafin 'yan fashin maza su yashe mata miji."

     Mufidah ta yi murmushi ta ce " Hajiya Umma zan hau sama lokacin sallar magriba yayi, sannan ina da abin yi ba na zaman kashe wando da sakawa mutanen kirki ido. Duniya ta ci gaba fa kowa ya koma makaranta, gara dai mata su sami abin yi."

      Safiya ta fusata zata mayar da martani amma Mufidar ta haye sama, Umma ma ta shige falonta, sai ta ji kamar zata hadiyi zuciya. Tabbas sai ta koyawa Mufidah hankali tunda ta fada mata baqar magana.

     Usman ya dawo gida bayan sallar Isha'i ya wuce zuwa gidansa. Bayan ya yi wanka ya saka qananan kaya sannan ya fara tunanin yadda zai shiga gidan Mufidah kai tsaye, gashi bashi da lamabar wayarta.

       A dole ya daure ya je ya kwankwasa mata qofa, bugu daya sai ya ga Mufidah ta bayyana da kanta ba saqo ba, ya yi tunanin Patient zai gani.

      Ya tsura mata ido masha Allah ta yi masa kyau, kyan da bai taba ganin ta yi irinsa ba. Yanzu ya gasgata yana da matsayi sosai a wajenta saboda don shi aka yi wannan adon. 

     Ya fada cikin ciki murya mai tafe da shudin qauna "kin yi kyau fa."

      Ta yi fari da ido ta ce "na gode sosai. Ka shigo mana ai nan ma gidanka ne."

    Sai ya ji wani dadi ya rufe shi, ya ji dadin kalamanta. Ya shiga ya zauna akan kujera. Ta ce "ka qaraso kan dining table, da kai muka yi girkin dare."

     Ya yi murmushi ya girgiza kai ya ce "abinci kuma bayan wanda na ci dazu da magrib ai na ci abincin dare sai dai kuma gobe."

    Ta ce "in baka ci ba zan yi fushi kuma za ka jawo min ciwon kai."

   Ya zabura ya miqe tsaye ya ce "Ah bari in ci ko da zan amayo da shi, kada gimbiya ta yi ciwon kan nan dan Allah a rufa min asiri. Ciwonki dafi ne a cikin zuciyata. Ba na so ki yi ciwo, fatana ki sami lafiya."

    Ta ji duniyar ta zame mata tamkar a aljanna dan gaba daya baqin ciki ya gushe mata. Ta bubbude masa jerin abinciccikan da su ka shirya masa, ya zazzabi abinda zai iya ci marar nauyi. Itama abinda ya zaba ta zaba ta zuba su ka zauna su na ci. 

     Ya kalli farantin gabanta ya ce "me yasa kika zabi duk abinda na zaba?"

    Ta yi dariya ta ce "haka kawai na ji nima raina su yake so." 

     Ya ce "idan na sake zabar wasu fa?"

     Ta ce "su zan zaba nima." Ya ce "saboda me?"

 Ta ce "ikon Allah ne kawai." Su ka yi dariya su dukka daga nan suka gangaro hirar Yaya Imam Malik.

    Ta ce "Yayana ya na sonka sosai saboda taimakon da ka yi min, kana da labarin duk duniya Imam babu abinda yake so sama da ni.

   Usman ya ce " ya gyada kai ya ce ya fada min haka da bakinsa, ai duk duniya babu wanda ya taba taimakona irinsa, da yayi min hanya, ya yi silar da na zo na zama nine silar nemo miki maganin ciwon nan har muka saba muka fara gaisawa. Kin manta ada kin tsane ni daga harara sai tsaki?"

    Ta sunkuyar da kai qasa saboda nauyi da kunya. Can ya dago ta dube shi ya ce "ka yi haquri amma ban taba tsanarka ba a raina, tun ranar da na fara ganinka a duniya na ce wow he is gentle and handsome."

     Su ka yi dariya su dukka ya ce "kai ban ga alamar hakan ba kuwa, sai tsana. Cab ke kin ga yadda kike hararata kamar za ki mauje ni."

    Ta ce "ai kai ma kana ramawa."

   Ya ce "kadan na ke yi miki ai, shima sai a gaban madam nake dan tabukawa. Kin taba ganin mutumin da ku ke tsakiyar fada amma kuma.ya ceto rayuwarki, ya yarda ku mutu tare? Dan tsabar zafin zuciya irin ta ki, mu na cikin dan fadanmu ina jin dadin muryarki kawai kika nufi tirela za ta kashe min ke. Ai Godwin har yau haushi yake bani da ya qi zuwa ya kamo, a dole ni din dai na tafi."

    Ta ajiye cokalin hannunta  ta zuba masa ido, tana kallo har tsawon lokaci. 

    Ta ce "ka san haka yayana ya ce min kuwa? Haka ma Murjanatu ta ce wai kai ai baka fada da ni, qaunata ma kake yi in har zan ka gan ni zan halaka amma ka ceto ni." 

    Ya kalle ta kallo mai taba zuciya ya ce "cab in kin ji an ce qauna ma ai daya kenan qaunoni."

    Su ka bushe da dariya ta ce "da gaske kake wai?" 

Ya girgiza kai ya ce " me zaki bawa kanki amsa ai ba ni ba."

     Da ya tashi zai tafi ta dauko masa himilin ledoji alewa da biskit sai da ya tsorata, ya cika da mamaki marar misali. 

     Ya ce "gaskiya ba zai karbi dukka ba, ai sai a dauka kanti zan bude."

     Ta ce "ai kuwa dukka zaka kai musu."

     Ya yi shiru ya ce "amma fa madam zata tuhume ni."

    Ta tabe baki alamar kishi dan ta ji haushi, sai ya gigice ya durqusa a gabanta ya riqe kunnuwansa biyu ya ce  "afuwan zan dauka dukka in kai musu. Shikenan?"

     Farin ciki ya lullube zuciyarta ta ce " Ah ka tashi tsaye na hakura, kar kasa a zo a kama ni, ace na saka babban mutum tsallen kwado."

     Ta raka shi har bakin qofarsa ta ja ta tsaya,anan ma suka bude sabuwar hira ji suke kamar su hadiye juna. Dakyar suka bawa zuciyoyinsu haquri suka yi sallama kowa ya shiga gida. Amma fa a ranar dakyar kowannensu ya yi bacci, juyi suke su na ta tunanin juna yayin da dukka hirar da suka yi ta dinga dawowa kwanyarsu. 

      Mufidah bata taba sanin yadda zaqin soyayya take a rayuwarta ba, sai akan Usman. Shima ya ji kamar bai taba jin irin wannan soyayyar a cikin dan  qanqanin lokaci ba sai akan Mufidah. 

     Ya tabbatar ashe baya son Jalilah ne shiyasa zuciyarsa ta qi karbar ta, ya dauka ya tsufa da yin sabuwar soyayya ne ko kuma qaunar Fatiti ce ta hana shi qara son wata, ashe ba haka abin yake ba.

    Da asuba ya tashi yayi wanka ya shirya, ya so ya fita da asuba dan ya isa da wuri amma sai ya ji ba zai iya wucewa ba ba tare da ya ga fuskar Mufidah ba. Dan haka sai da ya jira gari ya waye ya ji motsin shara ya tabbatar ita ce sai yayi wuf ya fito. Ita din ce kuwa ba Patient ba ce, 

      Kamar daga sama ta ji an ce "kawo in taya ki sarkin sharar."

    Tabbas shigar da ta yi yau bata so ya ganta a haka ba, duk da rigar baccin tana da rubi biyu ta ciki da ta samanta, kuma ta dan sauko mata ta wuce guiwar qafarta kanta babu dankwali. 

     Ta yi murmushi ta duqa ta gaishe shi.

    Ya ce "amma kin yi min laifi na hana ki yawo babu dankwali. Ki koma gida ki saka hijabi ki zo ki raka ni bakin mota zan tafi."

     Ta wuce kanta a sunkuye ta je ta saka hijabi ta zo ta iske shi a tsaye a bakin qofarta yana jira, suka dunguma suka sauka tare da alama su dukka basa kunya ko tsoron a gansu tare. 

     Dr. Isa ne yake tsaye yana karkade motarsa, Usman da Mufidah ya gani sun sauko tare, su ka tsaya suka gaisa. Ya hau kallonsu, kallo na mamaki da rashin fahimta saboda duk wanda ya san Usman ya san Mufidah ya san arnan gaba ne.

     Dr.Isa ya bi su a baya har bakin motar Usman dan ya tabbatar shin Mufidah rakiya tayi masa ko kuma wucewa ta zo aka yi katari shima ya sauko.

    Mufidah ta harari Usman ta ce "saqon yaran ka baro shi a sama ko?"

    Ya ce "ai ban isa ba tun a daren na sauko na zuba su a but, akwatina kuma tun jiya na saka a but a gabanki ko?"

      Dr.Isa ya tambaya ya ce "za ka dade ne a Kano?"

    Usman ya dubi Mufidah itama ta dube shi.

     Dr.Isah ya ce " au ashe fa madam zan ya kamata in tambaya ba kai ba ko?"

    Ta gyada kai ta ce "ka san mu lauyoyi akwai mu da adalci ba kamar likitoci ba. Sati guda zai yi acan ya dawo."

     Su dukka dukka su ka yi dariya, sannan Usman ya fara jan mota a hankali kamar baya so ya tafi yayin da Mufidah take daga masa  hannu. Gaba daya hankalinta a a tashe kamar mai shirin fashewa da kuka.

    " ikon Allah. Ikon Allah." kawai Dr. Isah yake ta ambato, dan mamaki ya damqe masa zuciya. Bai san sanda haka ta faru ba. A iya saninsa Usman baya boye masa komai sai gashi har abu ya nuna bai sani ba.

     Usman ya kama hanyar kano, zuciyarsa babu dadi rayuwarsa da Mufidah dan haka sai ya saka karatun qur'ani yana ji. Mufidah ce a ransa duk da ya na farin ciki zai je ya ga iyayensa da yaransa har ma da Fatitin. Amma daga ya tuna bacin ran da Fatiti ta cusguna masa a hanyar Kano sai ya ji duk ta fita a ransa.

     Mufidah ta hau sama ta shirya zuwa wajen aiki, tana aiki tana hasko Usman a zuciyarta, sai a lokacin ne ta tabbatar ta yi kuskure da ta yi qauron baki bata karbi lambar wayarsa ba.  Duk da ma ya taba kiranta a lokacin da ta dauki yaransa amma bata yi saving lambar ba dan babu abinda zata yi da ita a lokacin da ake tsaka da yin fada kenan.

      Da alama shima bai yi saving lambarta ba a lokacin kuma shima da ta ga bai tambaye ta lambarta ba shiyasa itama bata tambayi tasa ba, bata san ko baya so ta kira shi ba, musamman shi da zai je wajen matarsa din nan mai ahegen kishi.

     Usman bai yiwa 'yan Kano waya ya ce zai ba, bai cewa kowa komai ba, zuwan bazata yayi, kwatsam suka gan shi. Bayan ya shigo garin ma sai da ya gama yin duk abubuwan da zai yi a garin sannan da yamma ya tafi gidansa.

      Fatiti na zaune a tsakar gida kan qatuwar tabarma ta hada tawagar qawayenta kai ka ce gidan biki ne, ana ta sharhi akan yadda zaa dinga bi da miji dan kada ya qara aure idan ma mijin ya riga da ya qara auren toh ga hanyoyin da zaa abi a casa kishiyar a hana ta sakat.

     Ya jima a labe ya na sauraronsu, muryar Fatiti ce a sama ta fi kowa kaudi tana bada shawarwari akan su daina sakarwa miji fuska ko barinsa ya sami sukuni dan kada ya qaro aure.

      Ya cika da takaici ya rasa yadda zai yi Fatiti ta waye ta san zamani an ci gaba akwai abubuwa da yawa a gidan aure ba maganar kishiya ba ne kadai. 

    Ya yi sallama bayan an amsa ya shiga sai kowacce ta hau saka hijabi ana ta sussune kai qasa bayan sun gaishe shi sun yi masa sannu da zuwa sai suka fara harhada kayansu zasu tafi. Za ka iya ganin mamaki marar musaltuwa daga idanuwan Fatiti ga murna ana yi amma ana shan kunu irin jan ajin nan dan yayi mata laifi fushi take.

      Shi bai san kan gidan ba bai san falo ba, bai san daki ba, ya rasa ma in da zai nufa.  Ta miqe tsaye tana kallonsa, 

     Ya harare ta ya ce "ki kai ni daki mana kin tsaya kina kallona."

   Ta wuce gaba ya bi ta a baya suka shiga daki, ya ga daki shar kamar na amarya ya sha sabuwar leda da fenti ga sabon gado.

     Ya dube ta yayi murmushi ya ce amarya amma dakin namu yayi kyau."

      Ta tabe baki ta ce "eh dole ka ce haka mana saboda ka kai ni ka baro ni, an zubar da ni an wulaqanta ni."

     Ta fice a fusace ya bi ta da kallo cike da takaici. Ya koma gefen gado ya zauna babu abinda ya fara fado masa a rai sai katafaren gadon Mufidah da qamshin dakinta. Ya tuna irin fara'ar da take tarar sa da ita, ya lumshe ido, sai yanzu yake da na sanin da ya yi saving lambarta a wancan lokacin da Dr.Isa ya bashi kuma da kunya yanzu ya kira Dakta ya ce ya bashi lambarta bayan dazun nan suka yi masa ba zata suka bashi mamaki.

     Qawayen Fatiti su takwas suka yi mata sallama suka watse. Gashi gidan babu abinci dukka baqin sun cinye, bai ce mata zai zo ba bata dafa da shi ba.

      Da ya ji sun fita sai ya fito tsakar gida yana hararar bola da tarkacen da aka barbaza a tsakar gidan kamar ba gidan.mace ba.

       Ta gane da hakan sai ta hau fada tana cewa "ai baqi na yi kuma su na da yara ba laifina ba ne."

      Ya tabe baki yayi tsaki ya ce "ina yaran nawa suke da kike rainon 'yayan wasu?  Ban ga nawa yaran ko daya."

    Ta fada a fusace "sun tafi gidan Auti Rabi acan suka.wuni."

    Daga nan ya tabbatar yayi kuskire da ya kama gida a tsakiyar unguwar iyayensu, ba zasu rabu da yin baqi ba, ba zasu rabu da gulma da -yan saka ido ba, haka yaransa zasu koyi yawo dan duk inda suka waiga gidan.dangi ne shiga kawai zasu.

    Ya fusata ya ce "ki yi musu  waya a kawo min yarana."

      Ta jawo wata qaramar waya Nokia ta matso lambar Rabi, ashe har waya ta siya amma bata taba kiransa ba. Bayan sun gaisa da Rabi ta ce "a kawo yara yanzu ga babansu ya dawo."

     Usman ya shiga falo ya zauna, tana kallon  kujeru masu kyau har sun fi na su na Bauchi kyau. Fatiti tana ta  cuku-cukun gyaran tsakar gida da dora girki, wayar ta ce ta yi qara tana dubawa ta ga Safiya ce.

    Ta dauka da sauri ta amsa cike da murna ta ce "qawata yaya Bauchi? Na yi ta ganin missed calls dinki kin san kano ana ta hidima, bana rabuwa da baqi, ina ta so in kira ki daman."

      Safiya ta gyara zama ta fara kwararowa Fatiti wani labari wanda ta ji gaba daya ta fita hayyacinta, ta ji kamar a mafarki take ba a ido biyu ba.Yadda Usman ya ga ta shigo falon zani yana ballewa, dankwali a hannu sai ya tsorata, wayar ce dai a maqale a jikin kunnenta tana sauraron baqin labarin wanda gara a bata labarin mutuwa da a bata irinsa. Sai   zufa take ta hadawa, ta tsaya a kan Usman ta riqe qugu tana ta girgiza ji take kamar ta kifa masa mari. Ta yi salati wani lokacin ta saki babban ashar duk ita kadai. Bai tashi fahimta ba sai da ya ji an ambaci sunan Mufidah sannan ya tabbatar munafukar ce ta kawo labari.

     Ya ji gabansa ya fadi dan ya tabbatar yau ba zaa bari ya kwanta haqarqarinsa ya huta ba, gashi ya gaji.

      Ta dora hannu aka ta kwalla qara sai ta baje akan kafet ta yi zaman 'yan bori, ta dauki kuka kamar wacce aka fadawa saqon mutuwa. 

      Kafin ya tambaya sai da ya kawo mata agaji, yana qoqarin ya daga ta tsaye, sai ta mauje hannunsa.

    Ta ce "yau sai an yi bala'in da baa taba yi ba, ni da kai. Cin amanata za ka yi ashe shiyasa ka kore ni ka tafi ka zauna tare da waccan mayyar har ana ganinku tare.

 Sai na kashe Mufidah, sai dai ka zaba ko ni ko ita."

      Usman ya daka mata tsawa ya ce "kin kuwa san me kike cewa? Daga ta fada miki gulma a waya ai sai ki tsaya ki yi bincike ki sani hakan din ne ko ba haka ba ne, ba wai ki yanke hukunci ba."

     Ta ce "babu wani bincike daman an ce su Malam babba sun je Bauchi har sun samo naira dubu dari-dari wai ka yi musu hanya sun je saukar karatun qur'ani ashe ruqiyya suka yiwa waccan matsafiyar dan ka samu ka aure ta. Wallahi sai dai dukka a rasa daga ni har kai babu mai zama a duniyar in dai ka yi aure."

      Ya fada a bayyane "Innalilahi wa inna ilaihi rajuun. ki na da hankali kuwa?"

     Wani saurayi ne ya shigo mai suna Nura tare da yaran, su ka hau tsalle da murna da ganin mahaifi. Bayan Nura ya gaishe suya tafi. Usman ya fita mota ya dauko musu himilin alewoyi da biskit ya na raba musu. Kallo daya Fatiti ta yiwa biskit da alewar ta tabbatar irin wacce Mufidah ta saba raba musu ce, dan haka ita ce ta bashi ya kawo babu ko tantama. 

     Ta yi kukan kura ta dinga cilli da alewoyi nan da biskit,  dakyar Usman ya riqe ta. Ta haukace gaba daya, yayi-yayi ta tsaya ta saurare shi ta qi.  

      Mayafinta ta dauka ta fice daga gidan da alama ta yi yaji, ta bar shi da yara. Ya ma fi son ta tafi in ta huce sai ta dawo dan ba zai iya hana ta abinda take yi yanzu  ba, ranta ya riga da ya baci.

    Waya ya dauko ya kira qannensa 'yan mata Amal da Aisha ya ce su zo su taya Fatiti aiki su shiryo su zo da shirin kwana, sun zaci raguna ya yanka zasu yi suya, suka harhado da sauri suka taho cike da murna, sai suka iske shi, shi kadai daga shi sai yara. 

     Ya gargade su da su yi shiru kada su fadawa kowa su kular masa da yaran zai fita ya dawo. Da ya je gidan su Fatiti sai ya iske bata nan, bata ma zo ba basu san labarin komai ba ma dan haka ya gaishe su ya fita. Ya je gidan iyayensa nan ma bata nan, su ma ya gaisa da su ya fita. Gidajen su Aunty Rabi ya je da duk inda yake tunanin zata iya zuwa a danginsa da danginta amma ba ta nan sai ya ji hankalinsa ya tashi amma ya fi zaton tana gidan daya daga cikin qawayenta da suka fita daga gidansa dazu. 

      Da ya zazzagaya gidaje biyu ana ukun sai ya same ta a gidan Samira Abba, daman mijinta abokinsa ne dan haka da kansa ya shiga gidan. Ya ganta a gidan tana zaune yayi lallashin duniyar nan akan ta zo su tafi gida zai yi mata bayani, ta ce ba zata tafi ba. Sai ya rabu da ita ya koma gida, ya iske yara sun ci abinci sun qoshi sun yi bacci. 

      Kwana yayi yana ta juyi akan gado bai rintsa ba, zuciyatsa ta na ta aiyana masa abubuwa da yawa. Ya gaji da halin Fatiti yayi duk haqurin da zai yi amma kullum abu sai qaruwa yake. 

      Gari ya waye ya tashi ya taya su Amal yiwa yara wanka da shirya su, ya basu abinci da alewa sannan suka dunguma suka tafi gidan iyayensa su dukka sai shi kadai aka bari a gidan ya rufe qofa ya kwanta dan ana binsa bashin baccin da bai yi ba. Ya na ta bacci har rana, dan ma wayarsa ce take ta ruri, a dole ya tashi ya dauka ya duba ya ga Dr.isah ne.

    Wani mugun labari aka fada masa, bai tashi jin labarin Fatiti ba sai kawai ya jiyo ta a Bauchi a gidan Mufidah. Aka saka masa muryarta tana ta zage-zage. 

      Kuma aka shaida masa cewar ta farfasawa Mufidah gilashin motarta kwatsa -kwatsa amma Mufidah tana cikin gidanta bata fito sun yi dambe ba. 

     Dr.Isa ne yake ta nishi saboda damben riqe sanduna da duwatsun da take take jifa. Tanimu ma ya kira shi ya shaida masa gidansu ya zama dajin Sambisa. 

     Usman ya dafe kai yana ta kiran " Innalilahi wa inna ilaihi rajuun." 

     Ba tare da ya san abinda zai ce ba. 

    Fatiti ta yi tijara, ta yi zagi, ta yi gori, ta yi tsine-tsine ta ce Mufidah ta fito su yi dambe in ta isa.Ta kira ta da mayya, matsafiya, arniya.Mufidah tana jin ta amma ba ta fito ba.

     Munafuka ita ce Safiya tana ta taya ta, itama saura kadan Dr.Isah ya sake ta dan fadan har da shi aka hada. Fatiti dukan qofar gidan Mufidah take yi tana zage zage amma Mufidah ko tari bata yi ba, tana ciki tana ta kuka dan cin mutuncin yayi yawa. Ba ta kira Yayanta ta fada masa, sun yi waya da Umma dai, Umma ta ce mata dan Allah kada ta fito ta zauna a gida. 

       Da yamma Fatiti ta nemi in da zata sami Jalilah aka ce tana da shagon siyar da takalma da jakunkuna. Nan ma ta je ta iske ta a cikin mutane ta tara mata jama'a ta ja mata kunne, ta yi mata gargadi akan ta rabu da mijinta Usman. Saura kadan a yi dambe aka fitar da Fariti daga shagon dakyar.

     Tunda ya ga kiran Jalilah ya ga kiran her excellency ya ji a jikinsa Fatiti ta kai masu ziyara dan haka sai gabansa ya fadi. Ya na amsawa ashe kuwa hakan ne, su ka tabbatar masa sai sun dauki mataki akan ta wannan karon ba zasu yi haquri ba, sai an daure Fatiti. Babu yadda Usamn zai yi illa ya  bada haquri. Ya yi ta riqonsu Allah Annabi akan su yi haquri baya gari ne amma zai dauki mataki.  

    Fatiti ta dawo gidan Safiya har yanzu bakinta bai daina zagi ba, saboda haka ne ma Dr.Isa ya kasa fita aiki a ranar dan Usman ya roqe shi da ya daure ya taimaka kada ya bari wani abu ya sake faruwa. Zai zo garin gobe shima zai dauki mataki.

     Da magruba sai ga motar 'yan sanda ta zo gidan. Dr.Isa da Dr.Musa ne suka kashe husumar dakyar, Jalilah ce ta ce ba zata yarda ba sai ta daure Fatiti.

    Imam Malik bai yi mamaki da ganin kiran Usman ba, ya amsa bayan sun gaisa Usman ya ce ya bashi lambar Mufidah.

       Sai ya bushe da dariya ya ce "au wai baku ma da lambar juna sai ni za ku saka a tsakiya? Dazu ma Mufidah ta kira ni tana ta tambayata wasu tambayoyi akanka, kuma ta ce in bata lambarka."

    Su dukka suka yi dariya, Imam ya ce "bari in tura maka."

     Usman yayi godiya ya kashe waya, ba jimawa sai ya ji saqo ya shigo wayarsa yana dubawa ya ga lambar ce Imam ya turo. 

      A gigice yake, ya kira ta cike da fargabar kada ta qi amsawa. Sai ya ga ta amsa ta na magana cikin lallausan murya. 

    Ya ce "kamar a kwance kike ma ko?"

    Ta amsa " eh ina gida ina daki?"

   Ya lumshe ido ya ce "me yake faruwa ne anan Bauchi?"

    Ta girgiza kai ta ce "babu abinda ya faru sai alkhairi. "

    Ya ce "karki boye min an fada min komai, babu abinda zan ce miki sai dai in ce Allah Ya yi miki albarka da baki fita kin yi fada da ita ba. Kuma na gode sosai da karamcin nan. An ce ta farfasa miki glass din mota, ba ki ce mata komai ba kiyi haquri zan zo in sake miki wani."

    Ya ji Mufidah ta na ta kuka, ya yi ta lalashinta da wadannan dadadan kalaman na sa, har ta yi shiru. Sannan suka juye da hirar so da qauna tamkar ma babu abinda ya faru. 

     Hirar yadda su ka yi da Imam Malik Usman ya bata   sun tabbatar ya gano su, kuma da alama ya yi amanna da wannan hadin.

     Tunda  ya ji ta bangaren Mufidah babu matsala sai hankalinsa ya kwanta. Kiran Jalilah ne ya ke ta shigowa tun yana waya da Mufidah. Dan haka da ya gama sai ya kira ta, ko gaisawa bata bari sun yi ba  ta fara bambamin fada. Ya sha mamaki da ya ji mugayen kalaman da suke ta fitowa daga bakinta tana kiran matarsa da kalmar  mahaukaciya, mutsiyaciya , dabba da sauran maganganun da a fakaice shi take zagi. 

      Sai kawai yayi murmushi dan ko a yanzu ya qara tantance mace ta gari mai hakuri, mai yin amfani da  iliminta, mai kamun kai tsakanin Jalilah da Mufidah. Dan laifin da aka yiwa Jalilah bai kai wanda aka yiwa  Mufidah ba, amma Mufidah bata fadi kalma baqa ba ko daya sai ma boyewa da ta yi.  

      Daman a bangaren Fatiti ma a ajiye maganarta mai hankali da nutsuwa a gefe dan bata da su, an san ta yi laifi sai dai Jalilah ta kasa daurewa ta yi amfani da nata ilimin ta biye mata, kenan su dukka biyun jirgi daya ne ya kwaso su. 

      Tabbas hada Fatiti da Jalilah a matsayin bishiyoyi abin ba zai yi kyau ba. Mijin ma kashe shi zasu yi. 

     Usman yayi shiru ya na ta sauraronta ta zage su tas, ta hada da rantsuwa sai ta koyawa Fatiti hankali a garin  Bauchi sai dai in baa garin zata ci gaba da zama ba. 

      Ya yi ajiyar zuciya ya ce  "dukka an kira an fada min abinda ta yi amma ki yi hakuri ba dan ni ba, dan Allah Ubangijin da Ya halicce ki, Ya halicce ni,Ya halicci Fatiti. Kuma  in ci darajar manzon Allah S.A.W."

     Ta yi tsaki ta kashe waya, Usman yayi tagumi ya yi shiru ya rasa abinda yake yi masa dadi. Tuba take yi kawai a wajen Allah ko wataqila wani  laifi yayiwa Allah Ya aiko masa da wannan musiba.

    Jalilah ce ta sake kiransa, ya zabura ya amsa, wannan karon hirar soyayya take so su yi saboda ta samu dama yau ya kula ta.  

     Ta yi ta jero kalamanta, ya yi shiru yana ta sauraro zuciyarsa cike da takaici dan shi kansa ya rasa dalilin da ya sa bai taba jin son Jalilah ba. Ga ta masha Allah babu inda Allah ya rage ya, kalar cakulet, doguwa mai hanci mai gashi, gata 'yar asali mulki da sarauta, ga dukiya, ga kwalliya ga tsafta. Sai dai Mufidah ce kadai ta shiga ransa tun lokacin ma da suke tsaka da yin fada a ransa ya ji yana sonta sosai. 

      Da ya ga dai Jalilahbata da shirin kashe waya sai ya yi mata godiya ya ce babansa yana ta kiransa a waya zasu yi waya gobe, ya kashe wayarsa. 

     Da gaske ne ma ana ta kiran nasa, ya ga missed call din mahaifiyarsa, ya ga kiran mahaifin Fatiti. Sai ya ji gabansa yana ta faduwa da alama sun ji wani abu akan maganar nan amma kuma ba haka ya so ba.

     Hannunsa na rawa ya fara kiran mahaifyarsa yayi mamaki da ya ji ta daram bata yi bacci ba, dan ita mai saurin yin bacci ce. Bayan sun gaisa sai ta jero masa wasu tambayoyi a cikin hikima.

      Ta ce " tun jiya su Amal sun kwana a gidanka sannan da safe suka zo gaba daya tare da yara suka wuni ga shi su na shirin kwana, kuma har da mai shan nono ma baa dawo da shi wajen mahaifiyarsa ba. Lafiya kuwa? ina Fatitii? Ba ni ita a waya zan yi magana da ita."

      Usman ya gigice, gaba daya ta kasa gane yaren da yake yi. Ya dauko Hausa da turanci ya hada ya maka, ya sake lalubo larabci ya hada da turanci da Hausa ya hargitsa su. 

     Ta yi masa tsawa ta ce  "ka fada min.gaskiya an ce bata gidanka, kuma.bata gidansu. Ta na ina kenan? Fada ku ka yi ta yi yaji? Ko rashin aikin da baka yi ne ta guje ka?. Ba ka iya ciýar da ita ne?"

       Wannan karon sai ya dimauce gaba daya saboda ya boyewa kowa cewa baya  aiki ba,sannan ya gargadi Fatiti ta boye kada ta fadawa kowa. Yaya aka yi Umma ta sani? Kenan Fatiti bata ji maganarsa ba? Ita ta yada. 

     Umma ta rufe shi da fada daman ta tara shi akan labaran da suke ta ji a gari ana ta gulmar akan yadda Fatiti take bashi wahala tana ta musguna masa, shi kuma komai na sa ya qare akanta da iyayenta da danginta. Duk da Umma.ta ce bata damuwa dan su ma yana yi musu komai, kuma daman shi mutum ne mai kyauta ga kowa tun yana yaro ba zata hana shi yin aikin alkhairi ba.  Sai dai bata yarda ya zama wawa ana zalumtarsa ba.

     Usman yana ta bata haquri ya ce "gashi nan zuwa gidan yanzu." 

    Ta kashe waya tana ta huci. Wayar mahaifin Fatiti ce take ta shigowa sai ya dauka cike da fargaba . 

        Baba ya fara ketowa Usman na sa tambayoyin akan abinda yake faruwa. 

     Baba ya ce "Fatiti ta kira mahaifiyarta tana kuka tana cewa ka ci amanarta kai da makwabciyarta, dan haka ta hau mota ta tafi Bauchi, tun da safe gata a Bauchi. Ta ce matar matsafiya ce, in tana so mutum ya zo ko kana bacci sai ka yi tsafi ka tafi wajenta saboda haka a  yanzu ma ita ta yi mata tsafi kawai ta ganta a motar Bauchi, matar ta yi kidnapping dinta a gidanta  da kyar da addu'a ta fito daga gidan. Kuma matar ta ce har kai din ma zata yi tsafi ka kai kanka. Ta ci gaba da cewa matar arniya ce kuma mucizai ne dukka a gidanta su take bautawa, ita ta biya muku kudin haya  dan ta yi amfani da jininku ta yi tsafin kudi, tana so ta kashe ku. Maganganun shirme dai barkatai mun kasa ganewa. Ga  Iyarta ta har yarda, tana ta rangaza kuka."

      Takaici ya hana Usman sakat, haushi ya kama shi ya  fada a bayyane "ni kuwa me na yiwa Fatiti a rayuwa take so ta dinga tozarta ni, tana tona min asiri akan abinda aka yi da wanda baa yi ba? Baba duk abinda ta fada qarya ne, tsabar zargi ne da kishi."

    Baba ya ce " ni kuwa zan tabbatar da cewa na san qarya take dan ni na haife ta na san makaryaciya ce lamba daya. Na kira mahaifinka ma mun tsayar da lokaci, gobe qarfe tara na safe zaa hadu a falon mahaifinka a yi magana. Lallai-lallai ka zo fa." 

      Usman ya sosa qeya ya ce " Baba ai da asuba zan fita in je Bauchi dan in.taho da Fatiti, tana can ana ta fada da ita, ta ce ba zata dawo ba sai dai a yi biyu babu ko ta kashe ko a kashe ta ko su kashe juna ita da matar. Ina tsoro kada abin ya baci, shine zan je."

       Baba ya fusata ya fada cikin gadara ya ce "ita din banza ta isa ta ce ba zata dawo ba, ai na yi magana da ita a waya na ce gobe da sassafe motar farko ta shigo ta dawo. Yadda ta kai.kanta haka zata dawo da kanta ba zaka bi ta ba. Ka kwantar da hankalinka za ta zo kawai ka zo a zauna. Allah Ya yi maka albarka, dukka muna da labarin azabar da take gasa maka amma baka taba kawo qararta ba, shiyasa na cure ka na yarda kai yaron kirki ne."

      Mahaifiyar Fatiti ma ta karbi wayar tana kuka tana bawa Usman haquri tana roqo ya ci gaba da hakuri, kada zuciya ta sa ya sake ta. 

     Usman yana amsawa da "Amin na gode."

      Da su ka kashe waya sai Usman ya dora hannu aka ya   ya miqe tsaye yana zagaye shi kadai a cikin daki yana ta adduoi yana riqon Allah Ya kawo musu agaji Ya shiga lamuransa.

      Dan Fatiti ta bata komai ta ko ina, ta yi laifi kuma ta tona asirin da kanta. Ya na tausaya kansa amma ya fi tausayawa Fatiti a gumurzun da zaa yi a zaman gobe .

     Sai ya kwana ya na sallar dare, abin mamaki da misalin qarfe uku da rabi daidai na tsakar dare sai ya ga kiran wayar Mufidah. Ya yi sauri ya amsa, sai ta cika da mamaki da ta ga ya amsa. 

     Ta ce "baka yi bacci ba ne?" 

     Ya tambaya shima "ke me ya hana.ki yin baccin?" 

Sai suka yi dariya su dukka. 

     Ta langwabe murya ta ce "na tashi na yi sallah ne ina yi maka addu'a akan Allah Ya  yaye maka damuwar da kake ciki dan bana so hankalinka ya dinga tashi. Ni ce na jawo maka duk wannan matsalar." 

     Sai ya ji ta bashi tausayi hawaye ya cika masa ido, ya yarda sai yanzu ya hadu da masoyiyar gaskiya. 

      Ya fada cikin sanyayyiyar murya "Allah sarki na gode da kulawa, nima addu'a nake yi mana Allah Ya bar mu tare."

   Ta ji dadi wannan maganar tasa, sai ta rufe ido ta ce "da gaske ka ke?"

    Ya ce "da gaske nake toh me yayi saura kuma? Fatiti ta sauqaqa min aiki, ta binciko maganar da kanta, ta dauki matakin da zata dauka, kuma ta taya ni fadawa iyayena da iyayenta da sauran dangi. Kin ga ai na huta, abinda nake fargaba duk ya zo min da sauqi. Ke ma za ki iya sanarwa da Daddy da Imam Malik, ki roqe su akan su bar mu mu yi aure."

     Mufidah ta ji wani farin cikin da bata taba jin irinsa ba, sai take ganinta kamar a mafarki za ta farka daga bacci.Take tambayar kanta da kanta daman akwai ranar da zan  ji irin wannan kalma ta aure akai na? Daman akwai ranar da zan ji ina son wani shima ya ji sonna har mu dukka mu ji zuciyoyinmu sun amince za su yi aure?"

Hawayen farin ciki ne yake ta kwaranya har ya gane cewa kuka take. 

      Ya tambaya a gigice  "Mufidah kukan me kike yi? Ki yi haquri idan maganar nan ta bata miki rai, ba yin kaina ba ne sonki ne ya yi min yawa a cikin zuciyata har na kasa daure in bayyana labarin da yake cikin raina. In kin ce in janye maganar nan sai in janye har sai ranar da kika bani dama da kanki."

     Ta zabura ta ce " kukan farin ciki nake yi Usman ina mamakin wannan rana ranar da wanda nake qauna da bakinsa ya ce zai aure ni ba tare da na roqa ba.Kalmar nan ta aure ta na da girma matuqa, ban taba zaton zata fado kaina ba, shiyasa na ke hawaye ina qara gasgata hikima da jin qai irin na Ubangijinmu. Ya amsa addu'oina da na dangina da suka dade su na yi min, lokacin ne sai yanzu ya zo. Usman na yarda da dukka halayyarka na gasgata kana sona saboda Allah za ka riqe ni da amana. Kai irin mijin da nake mafarkin samun irinsa ne, mijin da kowacce mace zata so ta same shi ni Allah Ya kawo min shi ina kwance daga kan gadona. Na godewa Allah."

    Sai ta yi sujjadar godiya ga Allah. Usman ya na ta hello hello.

     Ta yi dariya ta ce "wayar na ajiye a gefena na yiwa Allah sujjadar godiya." 

     Usman ya ce "nima yanzu na dago daga tawa sujjadar ai a lokacin da kike tsaka da fada min kin amince, sujjada kawai na yi. Mufidah na gode da kika karbe ni a matsayin angonki, ta ko ina kin yi min, irin matar da nake mafarkin samu. Kuma na yi alqawari zan yi iyakacin qoqarina wajen sauke haqqinki da kare mutuncinki. Sai dai ina mai baki haquri akan canje-canjen rayuwa da za ki gani, ba kamar irin wacce kika saba ba."

    Ta ji yayi shiru, sai ta tambaya a gigice "kamar yaya?"

    Ya ce " Usman din na ki talaka ne ya fito daga tsatson talakawa, babu abinda muke da shi, babu abinda muke taqama da shi a duniya sai kur'ani mun koya kuma muna koyarwa.      

      Mahaifina yana da makarantar islamiyoyi kuma shine limamin masallacin jumaa ta unguwarku. Abinda muka tashi muka gani muka gada kenan. Boko ma a karanbani na yi har na yi nisa dan a gidanmu kaf babu wanda ya wuce sakandire sai yanzu ne ma nake takurawa 'yan bayana nake sa su su ci gaba da karatu, an sami masu diploma da NCE dai."

    Ta girgiza kai ta ce "haba Usman yaya za ka yi wannan maganar? Babu abinda ban gane ba, na sanka na san yadda kake ni kai nake so kuma halayyarka nake so. Arziki na Allah ne, na godewa Allah da ka zama mai neman na kanka, baka da kwadayi, baka damu da rudin duniya ba. Na sake cure ka da ku ka riqi qur'ani gam dan shine hanya mai bullewa. Allah Ya yi muku komai kuma Ya so ku da rahma da ya baku qur'ani."

    "Alhamdulullah, na gode." Kawai Usman yake ta fada. 

     Ba su gama waya ba sai da misalin qarfe hudu da rabi na asuba, a lokacin da aka fara kiraye-kirayen sallah. 

     Ya ce zai fita masallaci, itama ta ce zata jira a kira assalatu ta yi salla sai ta kwanta zasu yi magana bayan ta tashi. 

     Ta qara da cewa dan Allah bayan yayi sallar asuba ya samu ya kwanta yayi bacci, ya cire duk wata damuwar da matarsa take so ta jefa shi, addua kawai zai yi mata Allah Ya sa ta gane gaskiya. 

      Ya amsa mata yayi godiya kalmarsa ta qarshe ita ce "I love you." 

     Ta mayar masa da "Love you more."

    Su ka kashe waya kowa zuciyarsa cike da shauqi sai da suka dauki lokaci kafin kowa ya iya motsi kawai su na tunano kalaman juna. Soyayya mai zaqi.

    Lokacin da Usman da Mufida suke ta linqaya a cikin kogin qauna. Fatiti na can tana ta linqaya a cikin baqin ruwa mai guba na kishi, mai daci da maqaqi a zuciya. Ta na ta kuka da tsaki da qwafa, zuciyarta ta yi baqiqirin tana ci da wutar kishi bal-bal kamar za ta qone, tana ta sassaqa mugayen hanyoyin da zata bi ta nada masu gadar zaren da zata tsinke da Usman da Mufidah su afka.

    Asuba ta gari Fa-Us-Mu.

    Bayan ya dawo daga sallar asuba sai ya yi shirin kwanciya dan ya samu ya dan yi baccin awanni biyu kafin lokacin taro, saboda bacci ne a idanuwansa har jiri yake yi.

      Ya jawo wayarsa, don ji yake ba zai iya kwanciya in bai turawa Mufidah saqon soyayya ba. Abin mamaki missed calls Fatiti ya gani barkatai.

  Ya ja dogon tsaki ya ci gaba da rubutawa abar qaunarsa sakon so da qauna, shigowar wayar Fatiti ce take katse masa hanzari tana kira yana rejecting har sai da ya gama tura saqon sannan ya amsa wayar. Ya daga ba tare da yayi magana ba, ya yi shiru yana sauraronta. 

    Ta dinga soki burutsunta, hakuri take bashi akan in an je wajen iyaye ya ce bata da laifi sannan tana roqonsa dan Allah kada ya auri Mufidah. Dan idan ya aure ta kashe su zata yi daga ita har yaransu da shi din ma. Ya rufa mata asiri kada ya qara yin aure dan idan ya auri wata mutuwa zata yi. 

     Ya yi tsaki ya kashe waya, amma ta ci gaba da kira sai  ya qi ya dauka, dan shi ya rasa ma da me ma zai kwatanta Fatiti. Me hankali ko tabbabiya?

      Saqon Mufidah ne ya shigo, sai ya ji tamkar ya tashi sama dan murna, ya bude da sauri ya karanta. Cancandi ashe na sa kalaman ma wasa ne, wasu zafafan kalaman soyayya ta ambulo masa, sai ya gyara zama shima ya zanbada mata amsa. Wato sun jima su na musanyan kalamai a rubuce, kafin daga baya ya ga gara kawai ya kira ta su yi magana dan baki da kunnuwa su karbi haqqinsu. 

  Usman ya cire tsoro shakka ko fargabar Fatiti da iyaye, tunda kowa ya sani me yayi saura kuma?

     Mufidah ta tabbatar masa da ta damqa masa zuciyarta dukka, ya tabbatar mata ya karba zai riqe ta amana kuma zai kula da ita.

    Fatiti ta yi ta kiransa ya qi amsawa, ta ji yana ta waya ba qaqqautawa, sai ta tabbatar wannan wayar ta soyayya ce dan Usman baya son yin doguwar waya, daga nan ta saddakar kogin soyayya  ya tafi da mijinta, zai yi wuya ya dawo.

      Ta rusa kuka ita kadai a daki har Safiya ta tsorata ta shigo da gudu daga kicin, tana tambayar ta. Ta dauka ma mutuwa aka kira aka fada mata. 

     Fatiti ta ce "Usman ne a waya yake ta magana da Mufidah tsawon awa guda ya qi daukar wayarta."

     Safiya ta yi galala a tsaye ta na kallon Fatiti dan ita abin ma ya fara isar ta, ta gwammace da bata hada wannan husumar ba ga shi har aurenta ya neman mutuwa. Dakta ya yi mata fushi ya fita ko abincinta ya qi ci.

      Fatiti ta ja mayafinta ta fice tana fita ta haye sama. Safiya ta na ta kwalla mata kira ta qi dawowa. 

    Ta na hawa sama ta tsaya a jikin qofar Mufidah ta kara kunnuwanta tana sauraro, wasu kalamai ta jiyo masu kama da tashin bom a cikin zuciyarta. 

       Mufidah na kishingide akan doguwar kujera ta na waya da abin qaunarta. Gaba daya a narke take idanuwanta da muryarta su na ta shauqin juna. Baa cikin wannan duniyar tamu take ba ta tafi duniyar qauna.

      Mufidah ta ce "my dear zai yi wuya in iya yin sati daya ban ganka ba." 

    Haquri ya ke bata cikin wasu sanyayyun kalamai.  Mufidah ta sake narkewa ta marairaicewa, ta ce "gashi ko dan Whatsapp din nan baka yi balle ka turo min hotonka in dinga kallon kyakykyawar fuskar nan taka."

     Ya ce "na zaci ke kika ce baki taba ganin namijin da bai yi miki a duniya ba kamar ni, kyawun ma da aka ce ina da shi ki ka ce baki taba ganinsa ba, kai babu ma mummuna a duniya kamar ni."

     Su ka kwashe da dariya su dukka ta ce  "ka san in ancewa makaho ga ido sai ya ce da wari tunda ya san ba zai samu ba. Ah Usman dina mai kyau ne, mai aji ne, mai mutunci, mai yanga ne dan gayu ne."

     Fatiti ta ji wani mugun kishi ya turnuqe mata maqoshi, zabura ta yi zata kaiwa qofar bugun wulaqanci. Sai ta tuna da cewa in ta yi irin wannan mugun zasu gane ita ce ba zasu bude ba, dan haka sai ta buga a hankali cikin nutsuwa. 

    Mufidah ta tambaya  "waye?"

    Fatiti ta canja murya ta yi muryar maza ta ce "nine."

    Sunan Patient ta kira cikin harshen turanci ta ce ta  bude qofa sun yi baqo. 

     Sannan ta ci gaba da magana da abin qaunarta Usman. Har ya so ma ya ajiye wayar tunda ta yi baqi sai ta ce su ci gaba. Ta san mai gyaran wuta ne, sun yi da shi zai zo ya saka mata wani soket ne da fitulu.

     Patient na budewa kafin ta kalli me bugawar, ta ji an yi ciki da ita.

     Fatiti Dan Usmanu ce ta bayyana a tsakiyar falo a tsaye akan Mufidah ta kama qugu tana ta girgiza, wata tsutsa ce take ta cizonta ta kishi. Bata qi yau sama ta rufta qasa ba, gaba daya a hadu a tafi qiyama. 

   Qara-qara-qaqa ga Mufidah ga Fatiti. Ga matar da Fatiti  take yunwar haduwa da ita tun jiya ta qi bayyana, sai yau Allah Ya amsa addua'arta. 

     Abin mamaki Mufidah ko girgiza bata yi ba balle ta razana, ko gyara zama bata yi ba, ta ci gaba da kishigidarta kamar wata sarauniya a fadarta. Da alama itama nesa ce ta zo kusa abinda take nema ne ya kawo kansa har gida. Ta tabbatar ba zata bar Fatiti ta yi mata irin wulaqancin da ta yi mata jiya kuma ta fita daga gidan lafiya ba. Ashe ma ta zama sokuwa, wacce  bata san menene shari'a da sanin haqqin kai ba.

     Patient ce ke karkarwa tana ta durqushe-durqushe tana bada haquri. Da hannu Mufidah ta yi mata muni alamar ta bar wajen, Patient ta shige kicin da gudu tana kuka. 

      Fatiti ta yi magana cikin isa da fusata ta ce "Mufidah da mijina kike waya, har kina fada masa kalaman  soyayya? Na zo ne ayi ta ta qare ne, ko ni ko ke dan bana jin tsoronki."

       Usman ya zabura ya ce "kamar muryar Fatiti nake ji." Mufidah ta gyada kai ta ce "ita ce."

     Kan ka ce kwabo Usman ya hada zufa, ya zabura ya miqe tsaye a gigice ya ce "innalilahi wa inna ilaihi rajuun. Mufidah kada ki kula ta dan Allah ki koma daki ki rufe, amma ina so ki bude mata hand's free ta ji maganata."

  Kamar daga sama sai Fatiti ta jiyo muryar Usman yana magana da ita. Sai da ya ambaci sunanta sau uku sannan ya ci gaba da cewa  "ki fita daga gidan nan yanzu, na rantse da Allah idan kika yi zagi balle dukka a bakin aurenki. Ki na zaginta toh kin saku"

    "Wayyo Allah na."  Fatiti ta ambata yayin da ta dora hannu a kai tana ta kai kawo a tsakar falon Mufidah. Sai ashar ya taho kan harshenta yana shirin ketowa ya fito sai ta tuna kalmar saki, sai ta hadiye shi, hadiyar nan kuwa tamkar tana hadiyar garwashin wuta ne, radadi da zugi da daci.

    Usman ne akan waya har yanzu, kuma ta bude muryar yayi shiru ya na jiran abinda zai faru.

    Ya tambaya ya ce " Mufidah na ji kun yi shiru, ta fita ne?"

     Mufidah ta ce "gata nan dai tana ta zagaye a folo."

     Kowa ya yi shiru aka rasa wanda zai sake magana. Fatiti ta kafawa Mufidah ido tana harara, kallo na tsana, ji take kamar ta kashe ta. Ta gyada kai ta yi kwafa, sannan ta dora da dogon tsaki ta fice a fusace, ta buga mata qofa da qarfi.

    Usman ya sulale ya zauna ya dafe kai yana jujjuyawa, bai daina ambaton "innalilahi wa inna ilaihi rajuun" ba.

      Abin mamaki sai ya ji Mufidah tana bashi haquri sannan ta hada masa da dadadan kalamai masu kwantar da hankali.

      Su ka yi sallama ya kashe waya, wayar Baban Fatiti ce ta shigo, ya amsa da sauri. Bayan sun gaisa Baba ya sanar masa cewar an daga zaman sai bayan la'asar zaa zauna, gara ayi zaman bayan Fatiti ta dawo tare da ita. Sun yi waya da ita yanzu ta ce tana cikin mota sun taso. 

     Usman ya amsa da "Allah Ya kai mu, ba damuwa." Amma ya san qarya take ta na gidan ta na neman masifa.

   Fatiti na shiga gidan Safiya sai ta baje a falo ta dora hannu akai tana rusa kuka.Ta bawa Safiya labarin wulaqancin da Usman yayi mata har ya kusa ya sake akan Mufidah.

    Safiya ma kukan ta ke taya ta dan abinda suka dauka wasa ne, ya fara fin qarfin tunaninsu.

    Abincin da ta dafa ma su dukka basu ci ba, Fatiti ta daura dankwali ta yafa mayafinta, basu yi wata sallamar kirki ba ma ta tafi da sauri. 

    A bakin qofar falon Safiya suka ci karo da Umma zata kawo mata abin karyawa. Yadda ta ga Fatiti tabbas ta ga alamar bata cikin hayyacinta, ta qi ta tsayawa ma su gaisa balle ta karbi abincin da ta kawo mata. Ta wuce tana rusa kuka ta fita daga get din.Tanimu ma ya na ta miqo gaisuwa bata amsa masa ba.

       Ta haye babur bata tsaya a ko ina ba sai a tashar shiga motar Kano, ta ci saa motar Danjuma ce akan layi shi ake yiwa lodi sai kawai ta shiga ta zauna. 
     Hankalinsa ya tashi yadda ya ganta a burkice sai ya koma gefe ya kira Usman ya na tambaya, yaushe Fatiti ta shigo Bauchi? Gata nan ta na ta kuka cikin motata." 

      Usman ya ce ba damuwa ya kawo ta har gida zai biya shi kudin. 

     Danjuma ya kawo Fatiti har qofar gidan iyayenta, za ta biya shi sai ya ce "ai an biya ni."

     Ta tambaya cike da mamaki "waye ya biya?"

     Nan fa ya hau kame-kame ce ya yafe mata ne kawai. Dan bai san me yake faruwa a tsakanin miji da mata ba, ba zai ce mata Usman ne zai biya ba. 

    Ta yi godiya ta shiga gida.

     Da misalin qarfe hudu daidai aka fara zaman, Baban Fatiti ya saka ta a gaba suka isa wajen. Ta sami lungu a qasa akan kafet ta zauna ta yi tsuru sannan ta saka wani qaton hijabi har yana jan qasa. Usman ya zauna a kusa da ita, dan takaici baya son kallonta ma wai rada take yi masa akan ya rufa mata asiri. 

     Mahaifinsa da mahaifinta da malamansa guda biyu abokan mahaifinsa su ma sun hallara. Mahaifiyar Usman da Mahaifiyar Fatiti ma suka shigo suka zauna a gefe, sai aka tura qofa aka rufe, aka bude taro da addu'a.

     Aka ce Usman ya mayar da magana ya fadi duk abinda ya faru. Sai ya rasa abinda zai ce, ya ce shi bai kawo qaranta ba ai ita ce ta kawo qara.Aka ce Fatiti ta fadi abubuwan da suke faruwa, ta hau kame-kame aka rasa abinda take cewa.

         Mahaifinta ya fusata ya ce "ki fada mana abinda ya  yasa kika fita daga gidanki kika je gidan qawa kika kwana, sannan kuma kika wuce Bauchi washe gari kika yi fada da wata har kika kira ta mayya, matsafiya zata kashe ku, kuma.Usman ya ce  zai aura ta?

      Fatiti ta fara shirya qarya da sharri ta ce matar ce take sonsa shima yana sonta  saboda ita ma ya wulaqanta ni, a dalilinta ya rasa aikinsa. Ta je wajen aikin sa ta hada masa sharri har aka.kore shi. Sharri kala-kala dai, usman ya fusata shi ya yarda ta yi masa kowanne irin sharri amma kada ta yiwa Mufidah dan bata ji bata gani ba.

     Mahaifiyar Usman ce ta yiwa Fatiti wata tambaya sai da kowa ya gane Fatiti 1aryan ta ke ta ce " kin ce ita take sonsa, shima ya na sonsa kuma.kin ce ita ta saka aka kore shi daga wajen aiki. Daman zaka yarda ka tozarta wanda kake so? Sannan kin yi maganar mayya ce matsafiya? Daman akwai maita? Ko za ki iya kawo mana dalilan da ya sa kika ce matsafiya ce?"

     Fatiti ta hau soki burutsu ta yi gaba ta yi baya.

     Mahaifin Usman ya ce "saboda wannan dalilin ya sa kika tafi Bauchi kika yi fada da ita, ba tare  da izinin mijinki ba?"

     Fatiti ta yi shiru dan ta rasa amsar da zata bayar.

    Malaman nan suka bayar da cikekken labarin larurar  Mufidah da kuma yadda suka je suka taimaka mata har ta sami lafiya. Aka sake dawowa kan Usman aka dinga jero masa tambayoyi a dole ya bode baki ya fara magana. Ya fadi abinda ya sa ya rasa aiki da yadda Mufidah ta taimake su da yadda shima ya taimaka mata wajen larurar ciwonta, sai kawai Fatiti ta dauki zafi. 

     Ya ci gaba da bada labarin Jaliliah da kudin da suke bin sa, sannan ya fadi  abubuwan da ta aikwatawa Mufidah da Jalilah da ta tafi Bauchi. Sai kowa ya dauki salati.

       Mahaifiyar Usman ta fusata ta yi masa tsawa ta ce "kai ba namiji ba ne dan ka na so ka qara aure sai ya zama fada? Tsoronta kake ji ne da zaka kasa fada mana ka hadu da Mufidah kana so ba?"

    Baban Fatiti ya ce "Usman in ka na son Mufidah ka aure ta izini nake baka ba shawara ba."

      Fatiti ta kwalla qara ta ce  "Baba da bakinka ka ke cewa  ayi min kishiya?"

      Usman ya yi shiru ya kasa magana. 

     Mahaifinsa ya ce "ka kira Mufidah a gabanmu ka fada mata za ka aure ta nan da wata guda."

  Usman ya hau lalube-lalube kamar mai neman wayarsa alhali gata nan a hannunsa. Cikin fargaba ya kira Mufidah a waya,  nan da nan ta amsa zata yi masa kalaman soyayya yayi sauri ya katse ta,ya ce mata " ina tare da mahaifana ne sun ce in kira in sanar da ke zasu zo neman aurenmu. Abuja zaau je ko Bauchi? su na so a daura nan da watannin uku."

       Mahaifin Usman ya ce "jiran me zaa yi har na wata uku? Wata daya ya isa." 

    Mahaifiyar Usman ta ce "ya na buqatar lokaci, mutumin da baya aiki. Dan haka a  ka bari akan watanni ukun.

        Mufidah tana ta mamaki tana tsaye sai ta zauna ta ce " ok babu damuwa, zan sanar da su."

      Usman ya yi godiya sannan ya kashe waya. 

     Fatiti ta dauki salati "Innalilahi wa inna ilaihi rajuun, daga iyayena har surukaina babu mai bin bayana. Wallahi in.ya qara aure mutuwa zan yi. 

     Su ka ce kin dade a ki mutu ba, aure kamar an qara an gama.

     Babu mai jin tausayin Fatiti a wajen sai mahaifiyarta da alama bata ji dadin wannan hukuncin ba. Ta ce " ayi mata fada akan abinda ta yi ba sai an sa yayi mata kishiya ba."

     Haka dai aka yi.kan fatiti aka dinga yi mata fada, kuma aka gindaya mata sharudda kala-kala na zaman lafiya ko kuma a dauki matakin da ya fi wannan. 

    Aka ce su tashi su tafi gida baa so a sake jin wannan maganar.

      Fatiti ta na ta runguza kuka, su ka fito suka tafi gida.Ta dinga roqon Usman akan ya janye maganar auren Mufidah zata gyara halinta.

    Ya ce "ai auren nan ma ke ce kika hada shi, kuma ke ce kika jawo zaa daura shi, kika gayyato mana mutane, kika sanarwa iyayenmu cewa na ce zan yi aure, kika fada musu zan yi aure alhali ban taba furtawa kowa ba, ke kika sa nuna Mufidah kika fito da ita kika haska ta  kowa ma ya santa. Dan haka na gode miki sosai zafin kishi yayi min rana."

     Kwanakin da yayi ya ga canji, ta saduda ta fara biyayya, saboda ya janye ya fasa. Ko ruwa zaa bashi sai ta durqusa har qasa, haka abinci kala-kala take dafa masa. Ruwan wanka ma sai ta kai, a raka shi da tawul har bakin bandaki. Duk dai dan ta lallashi shi kada ya qara aure.

      Imam Malik ya kira shi a waya ya ce zai shigo Bauchi wani satin, ya na so su zauna su yi magana..Usman ya ce kafin nan shima ma ya dawo Bauchi. 

     Usman ya na yawan fita daga gida ya tafi ya sami waje mai nisa ya zauna ya yi ta yin waya da Mufidah. Soyaya ta nuna kowa yana sauqi. 

      Sai da Usman ya yi sati biyu a Kano sannan ya shirya komawa Bauchi. Tunda Fatiti ta san zai koma tun ana washegari ta kasa rintsawa, ta yi ta kuka har ta gaji, kukan da ba zai yi mata amfani ba, dan Usman ya daina damuwa da hannayenta. 

      Ta shiga roqonsa akan ya mayar da ita Bauchi kusa da Mufidah, gara dai in su na ganin juna. Ko amsa bai bata ba, ya fice. 

     Gidan mahaifansa ya je  su ka tattauna akan yadda zaa je gaisuwar aure. Su ka ce Malaman nan sun tabbatar musu yarinyar nan 'yar mutunci ce ita da yayanta sun san darajar dan adam.

    Usman ya sanar musu rashin aikin ne ba zai bari ya yi auren da wuri ba amma  zai je ya nemi abin yi. A nan aka tsaya yayi musu sallama ya basu kudin abinci kamar yadda ya saba ya tafi su ka bishi da addu'a.

      Da ya zo zai tafi sai Fatiti ta kusa hadiyar zuciya, tana magana ta na sheshsheqa kamar zata shide, ya san tuggunta dan haka ko kallo bata ishe shi ba.Ya ajiye mata kudi  cefane ya fita. Yaransa ne suka bashi tausayi har sai da  idanuwansa suka cika da hawaye. Sun saka shi kwalla saboda kukan da suke ta yi, su na cewa sai sun bi shi.

      Da kyar ya samu ya tafi, yana tuqi yana kuka. Ya ce a ransa "in ba dole ba yaya zaa yi ya rabu da yaransa?

    Ya isa Bauchi da rana bai je gida ba, gidan abokin aikinsa Sulainan ya wuce, dan ya ce yana nemansa akwai wani  labari daga wajen aiki. 

     A gidan Sulaiman ya ci abincin rana, suka fara maganar aiki. Sai Usman ya cika da mamaki da jin abinda Sulaiman yake fadi.

      Sulaiman ya ce an fara qishin-qishin dawo da kai aiki dan rannan aka dauko file dinka aka dinga cike-cike, an ce daga can sama ne aka yi magana aka bayar order aka ce a dawo da kai aikinka sannan a baka dukkan haqqunanka na tsawon shekarun da baa biyansa. An ce sanatoci guda uku ne suka yi magana a akan case dinka.

      Usman ya bude baki yana kallon Sulaiman, duba na rashin fahimta kuma ya fara tunanin ko Sulaiman ya na buqatar ruqiyya ne, ko kuwa ya fara shan kwaya ne? Dan da alama ya fara kwanccewa. 

      Sulaiman.ya lura da irin  kallon da Usman yake yi masa, na rashin yarda. 

       Ya ci gaba da cewa "shiyasa ban fada maka ba, dan mun hadu sau biyu da kai na ji baka yi min maganar ba. Amma ka jira za ka ga kira kwanan nan, za ka  tabbatar da maganata gaskiya ce."

     Usman ya yi dariya ya ce "ai dole in tsaya ina kallonka mana, ni Usman ina na san wani kansila ma.balle sanatoci har guda uku. Wataqila wani Usman din ne suka yi kuskure suke tunanin  nine. Ni din wa? Ina ta addu'a dai, Allah da Ya halicci bawanSa shi ya san ta inda zai kawo masa mafita. A hakan ma Alhamdulullah na riqe Allah kuma Ya na ta rufa min asiri, ban tozarta ba."

     Su ka kwashe da dariya suka tafa hannu. Usman ya yi masa sallama ya shiga mota ya nufi gidansa. 

      Bai fadawa Mufidah zai dawo a yau ba, dan yana so yayi mata ba zata. Kuma bai manta da  yi mata tsarabar gurasa ba, sabuwar yi mai dumi, mai laushi dan sun taba hirar ta ita ta nuna masa tana son gurasar Kano sosai.

    Ya shigo cikin get din gidan, Tanimu ya gaishe shi sannan ya wuce wajen da suke ajiye motocinsu. Ya na ta waiwaye amma bai ga kwankwatsatstsiyar motar Mufidah ba, ya na so ya ga barnar da aka yi mata.

     Ya na fitowa daga cikin mota sai ya ji an rufe masa idanuwa da tafin hannu daga bayansa, kamar irin wasan yaran nan. Wani hannu ne lallausa gami da wani qamshi mai dadi ne ya daki hancinsa. Ya zabura ya bambare hannun da sauri  sannan ya waiwaya dan ya ga wacce yayi masa haka. Da alama dai hannun mace ne. 

      Ya fi zaton Mufidah ce amma anya Mufidah zata iya taba shi a cikin mutane haka? Ai bata da irin wannan rawar kan, ita din nutsatstsiya ce mai kunya ga kamun kai. Amma idan ita ce tabbas bata kyauta masa ba, bai kamata ta yi masa haka ba ga masu gadi, ga makwabta. In suka gani yaya zasu dauke shi kenan?

     Murjanatu Bibi ya gani tana dariya. Dan haka sai ya daina mamaki ya san sai ita din, za ta iya yin abinda ya fi haka ma. 

     Ya yi tsaki ya rufe qofar mota da sauri zai bar wajen, sai ya ga Mufidah ta tare gabansa, Murjanatu ta tare bayansa suka saka shi a tsakiya dan haka sai ya juya ya tsaya cak ya dora hannayensa a saman motar, yana ta huci ya sha kunu.

     Murjanatu ta ce "na fada miki mutumin nan fushi yake yi da ni, baya amsa wayata amma kin ce ba haka yake ba wai Usman baya fushi. Nima a sanina da shi baya fushi amma dai yanzu na yarda yayi fushi da ni."

      Mufidah ta fada cikin sanyayyiyar murya "sannu da zuwa angona. Ka yafe mana, ka yi mana afuwa, mun yarda mun yi maka laifi. Qawata ta ci albarkata ka yafe mata, ta ce bata san ma abinda ta yi maka ba."

     Murjanatu ta ce idan bai yi dariya ba zata yi masa cakulkuli, da gaske take kuwa dan har ta kawo hannayenta gefen cikinsa zata yi masa cakukkulin, ta san Ustaz ne ba zai bari ayi ba. Sai ya yi sauri ya goce,  su dukka suka yi dariya. 

    Ya bude mota ya dauko qatuwar leda mai dauke da gurasa ya miqawa Mufidah. Ta cika da mamaki ta durqusa ta karba ta yi godiya. Usman ne ya hada ido da Safiya tana leqensu ta wundon dakinta. Ya fada a zuciyarsa "wahalallu ku na bawa kanku wahala bayan babu abinda zaa fasa.

   Su ka dunguma suka haye sama, a falon Mufidah suka zauna, sai da ta juye a kwano sannan ta ga ashe gura ce, ta yi ta murna ta sake yi masa godiya.Ta yi  mamakin yadda Usman ya gane abinda take matuqar so. 

       Murjanatu Bibi ta zauna suka yi magana da Usman ta fahimta, ta ce ta rasa dalilin da ya sa ta ji wani tsoro da fargaba a duk sanda ta hango shi, bata iya tsayawa da shi sai ta ga kamar ta ga zaki.

     Murjanatu ta ci gaba da cewa "amma da na fadawa Mufidah yanayin da nake ji dan a lokacin na kasa zaman gidan nan ma, sai ta ce min ba kya yin addu'a ne, ki riqe azkhar an raba ku ne. Ka san qawata wani lokaci in ta ga dama ta na fadar abubuwa, in bata ga dama ba kuwa ko an tambaye ta ba zata fada ba. Ka san idanuwanta guda goma ne. Yanzu Usman ka yarda haka kawai zan hau gudunka?"

     Ya yi shiru ya na tunani a cikin zuciyarsa yana ta tantance maganar Murjanatu akwai qamshin gaskiya,  tabbas biri yayi kama da mutum, a wannan lokacin ne Fatiti da Safiya suke yin qaryar zuwa seminar. Daga baya ya gane babu wata semina, asiri suka je aka yi musu aka farraqashi da Murjanatu da Mufidah hakan ne kuma ya jawo matsalarka ta girmama, Dan babu abinda aka yiwa Murjanatu ta bar gidan kuma daga lokacin bata qara yarda sun hadu ba. Gara ma Dakta shi daga baya ya ce su na waya kuma yana zuwa gidansu su gaisa. Tabbas Fatiti ta dade tana cuta ta tana rugurguza min ci gaban rayuwata." 

    Murjanatu ce ta katse tunanin da ya tsunduma yana yi.  Ta ce "an fi watanni biyu da Mufidah ta takura min akan sai na yi magana da manyan da na sani akan a mayar da kai aikinka. Na ce ta bari in zo qasar amma ta ce ina daga nan ma ta san zan iya yin komai.Ta hana ni bacci ta ce sai na taimaka dan ta ga alamar ka shiga wani hali, yaranka basa zuwa makaranta, ga kudin hayarku ya qare Godwin ya takura muku. 

      To a dole fa na dauko waya na yi ta bubbugawa wadanda na san zasu iya taimakawa, ina ta bibiya.

     Na yi magana da sanatoci guda uku, dukka sun yi min  alqawari za su sa a mayar da kai aikinka kuma a biya ka dukkan haqqunanka da aka riqe."

   Sai yanzu ya gasgata maganar da Sulaiman yake fada masa dazu tabbas gaskiya ya fada masa ashe. Farin ciki ya rufe zuciyar Usman nan da nan ya warware ya fara murna yana godiya.

    Murjanatu ta ga fuska ta ce da wa Allah Ya hada ni in ba da ku ba, ta dinga yi musu tsiya akan yadda dambe da fada da tsana ya juye soyayya a tsakanin su. Ta dinga yi musu dariya tana mayar da labari.

    Da alama basa so ta dinga tuna musu baya. Mufidah dai ta qi kulla ta tana ta qoqarin hadawa angonta abinci kala- kala da kanta dan Patient ta tafi. Ta kawo masa wannan ta ajiye a gabansa, ta hado masa wancan.

    Shi dai yana zaune ya rasa ma abinda zai ce, ya na ta bin ta da kallo, ya ji sonta ya qaru a ransa kamar zai hadiye ta.Ya ji ta sake shiga ransa tunda ta yi masa wannan jahadi ta sa zaa mayar da shi aiki. Abin mamakin tun ba a yanzu ta  fara kokarin nan ba, tun a baya ne, a lokacin da suke tsakiyar yin fada. Duk da fadan da suke yi amma ta damu da halin wahalar da suke ciki tana so ta taimake su.Ya tabbatar wannan  tausayin ne ya sa ta biya masu kudin haya. Ka ga masu yi dan Allah. 

     Fatiti ta yiwa matar nan qazafi ba dan kadan ba, babu wani qaton arnan da Mufidah take kawo gida, bayan yayanta Imam Malik babu mai shiga gidanta. 

Ashe shine mutumin nan mai rungumarta ya na share mata hawaye idan tana cikin damuwa. Nima har na yarda da sharrin Fatiti na shiga zarginta.Tabbas idan Mufidah bata yafe mana ba sai mun ci wuta." 

    Kwalla ce ta cika masa ido ya na damben mayar da ita. Hannun Murjanatu ya gani ta na dagawa daidai fuskarsa.

    Ya zabura ya dube ta da sauri, ta yi dariya ta ce " kai ka kafawa qawata ido, har ka fita daga cikin duniyar da muke, ka fada kogin tunaninta."

    Wannan karon kallon juna suka yi shi da Mufidah suka yiwa juna murmushi.

    Ya gyara zama ya ce "ai dole in bi ta da kallo Mufidah abar a kalla ce, ba ki ganta ba ne? Kyakywa masha Allah. Ina yiwa Allah godiya da Ya bani ita. Ba ta gajiya da yi min hidima, lallai ana ji da ni. Tun yanzu na zama dan Lele. Toh ina ga idan na zama angonta kuma?"

     Murjanatu ta daka tsalle ta miqe tsaye ya ce "wallahi ba zata sabu ba, ba zata yarda ba a kira Dr.Isa itama a zo a gama maganar nan. Sai a lokacin ta sanarwa Usman   su ma soyayyarsu ta nuna.

      Da kanta ta kira shi ta ce ya zo ana nemansa a saman Mufidah ga Usman ma ya zo. Dr. Isa ya cika da murna yana rawar jiki ya ce nan da awa daya gashi nan zuwa. 

     Wani abu ne ya bawa Usman mamaki, Jalila ce ta dinga kira, sai ya qi dauka kasancewar wayar a silent take daman. Sai ta turo masa wasu sakonni da bai gane kansu ba. Sannan ta sake kira wannan karon sai ya amsa yayi shiru yana sauraronta, ta ci gaba da magana tana ta fadar wasu maganganu wadanda bai gane akan abinda take yi ba.  Bai san hawa bai san sauka ba. 

   Ta ce masa dazu ya turawa her excellency kudinta naira miliyan daya ko? Saboda ya tsane ta, ba zai aure ta ba ko? Toh tana so ya sani wallahi in dai asiri yana ci sai ta aure shi.

       Usman ya miqe da sauri zai fita waje dan yayi wayar sosai, baya so Mufidah ta ji kishi in ta ji yana magana da mace. Ta na daga kicin kuwa amma tana ta kallonsa, kallo irin na tuhuma.

   Mufida ce ta fito daga kicin da sauri ta tari gabansa, abin mamaki sai ta karbi wayarsa ta kashe.

    Ta kalle shi ta yi murmushi ta ce "Jalilah ce ko? Dazu ni da Murjanatu mu ka tura musu kudinsu. Na manta ban fada maka ba."

     Usman ya tamabaya cike da mamaki "kamar yaya? Yaya aka yi ku ka san ana bi na kudi, kuma a ina kika sami account number su?"

     Ta yi murmushi ta ce " ka dawo ka zauna mu yi magana."

   Usman ya zauna a sanyaye cike da fargaba da mamaki tana tunanin ko dai har yanzu Mufadarsa bats gama zama cikakkiyar mutum ba ne, tana duba? 

     Ta fara magana cikin sanyin murya da sanyin jiki ta ce "cikin dakinsa na shiga dan in share in gyara maka kafin ka dawo dan na san gidan yayi qura. Na ga mukullin gidan akan tebur dina ka manta su a ranar da za ka tafi. 

     Akan katifarka na ga wani littafi ka yi haquri amma na bude na duba. Sai na ga ka rubuta dukka bashishshikan da ake bin ka. Ga sunan masu bin ka bashi ga lambar wayarsu, ga kuma account number da adadin kudaden. 

      Sannan daga qasa ka rubuta ka ce ka bar wasiyya idan ka mutu kafin a binne ka a siyar da motarka da kayan sakawarka a biya  maka bashi. Idan ma kudin bai isa ba kana roqon iyayenka da dangi su yi karo-karo su cika a biya maka bashi dan baka da komai da ka mallaka a duniya...."

    Mufidah ta kasa qarasa wannan maganar kuka ne ya barke mata, daman tuni Murjanatu Bibi tana ta hawaye. Usman ma hawaye ne ke ta zuba daga idanuwansa ya sunkuyar da kai qasa ya dafe kai. 

  Aka dauki lokaci mai tsayi an rasa wanda zai ci gaba   da magana. 

      Murjanatu ta ci gaba da labarin ta ce " satina biyu da dawowa qasar, Mufidah ta shaida min cewar kai ma a ranar ka tafi Kano. 

    Toh jiya ma anan gidan na wuni yau bani da niyyar zuwa, kawai yau sai na ga kiranta da alama hankalinta a tashe yake ta ce min in taho gidanta akwai wani abu da zamu tattauna mai muhimmanci. Wallahi a gigice na taho na dauka ba lafiya ba. Ta nuna min rubutunka ni da ita kawai muka fara kuka dan tausayi. 

      Haba Usman kana cikin damuwa ba za ka fada min ba. Kana fushi da ni, na sha kira ka qi amsa min. Ka san zan iya taimakawa ai, na taimaki wasu ma.ta hanyarka balle kai? Mutane nawa ka ke kawo su mararsa lafiya in taimake su? Ka fi kowa sani ina da account da kai ka bude min ma a bankinmu ina zuba kudin da Zaa yi sadaka mai suna fisabillillah."

     Mufidah ta ci gaba da magana ta ce "tun sanda ka yi min maganin ciwona Imam Malik ya bani naira dubu dari uku ya ce in baka dan yayi-yayi ka karba ka qi. Nima kuma ban ga fuska ba daga na fara yi maka tambayar ta yaya kake rayuwa bayan baka aiki? Sai ka dauke wuta ka nuna baka son maganar, ina nan a ajiye da su. 

     Sai muka yi shawara a hada da shi a biya maka bashin, ni ma na bada naira dubu dari biyar. Sauran kuma gaba daya Murjanatu ce ta biya dukka. Daman total din kudin dukka naira miliyan daya da dubu dari bakwai da talatin ne. 

    Shine muka tuttura kowa kuma muka yi musu text massage a lambobi wayarsu muka ce daga Usman ne. Mu ka yi musu godiya da adduar alkhairi."

      Murjanatu ta tashi ta je ta  ja kunnen Usman ta murde da qarfi ta ce "gobe in ka na da damuwa ka daina zurfin ciki. Matsalar ku Ustazai tana da yawa take."

     Mufidah ta kanne ido ta cije baki dan ta ji kamar kunnenta aka murde. 

     Ta harari Murjanatu ta ce "ke ki bari mana, ke muguwa ce."

     Su ka yi dariya su dukka ukun.

    Sai Usman ya sauko.daga kan kujera ya kalli gabas ya yiwa Allah sujjadar godiya da Ya amsa adu'oin da ya dade yana roqa.

     Sannan ya miqe tsaye ya kalli Mufidah ya juya ya kalli Murjanatu, ya fara bayani. Kai ka ce speech yake a gaban shugaban qasa.Ya bude taro da addua, a tsakiya ya bayyana musu kadan daga cikin farin cikin da suka saka shi dan baki ba zai iya fadar dukka ba, sannan daga qarshe ya rufe da yi musu addu'oi kyawawa.

     Usman ya na Bauchi har mako guda sannan Imam Malik ya shigo Bauchi. Da ya shigo garin bai fadawa Mufidah ba ma, Usman ya kira a waya shi kadai ne ya sani dan haka Usman ya kai masa ziyara a hotel din da ya sauka don su zauna daga shi sai shi su tattauna maganganu masu amfani, game da maganar auren sa da Mufidah.

      Imam malik ya ce ya yi bincike akan sa sosai gaskiya bai ji wani abu marar kyau ba, sai dai an ce masa matarsa Fatiti bata da dadi akan kishi har ma zata iya kashe duk wacce ta auri mijinta. 

      Sai Usman ya firgice musamman da Imam malik ya bashi labarin dukkan abubuwan da suka faru na zuwan Fatiti Bauchi har ta farfasa gilasan motar Mufidah. Ya ce Mufidah ta boye masa har yau shi da ita basu yi wannan maganar ba, shima bai yi mata maganar ba.

    Usman yayi wuqi-wuqi da ido ba tare da ya san abinda zai ce ba, tabbas dukka abubuwan da Imam malik ya fada akan Fatiti gaskiya ne, kamar ma yana zaune aka yi. "Shin Waye ya kwashe ya fada masa? Tanimu me ko 'yan unguwa?" Usman yake tunani a ransa.

     Imam malik ya ci gaba da cewa sannan yayi bincike a kano an tabbatar masa dangin Usman tsatson malamai ne masu kamala, masu asali. Sai dai a Kano ma an tabbatar masa matar nan Fatiti tana da tsananin kishi wanda ya zarce Misali.

     "Bayan haka bincike ya nuna aikin bankin da ka ce kana aiki ance da ne ba yanzu ba ne, ka bari."

     Usman ya gyara zama ya ce "Yaya maganar aure daban ce, maganar da na fada maka rannan daban a lokacin babu maganata da Mufidah kuma ba na so ka biya ni  kudin maganin da na yiwa Mufidah. Ban isa in boye maka komai ba tunda Mufidah ta san komai. Da maganar auremu daman dole ne in mun zauna in fadi gaskiya.Ba na aiki amma yanzu cikin ikon Allah an gama komai zaa mayar da ni da yardar Allah."

  Ya bashi labarin duk abinda da ya faru. Tunda Usman ya ce Murjanatu Bibi ta shiga maganar Imam malik ya san magana ta zo qarshe zaa mayar da shi tabbas. Dan shima a Nigeria ko a Amerika duk wani abu idan ya kakare masa ita yake tuntuba. 'yar shige-shige ce, nan da nan ya gamsu da maganar Usman sosai. 

       Sannan ya yiwa Usman albishir da  ya zo masa da labari mai dadi, da ya ji labarin baya aiki sai ya yi masa hanya zaa bashi aiki a  NNPC, zai email din da zai tura cv sa sannan zasu kira shi interview a Abuja. Ya ce kada ya damu akwai sanayya komai zai tafi daidai.

     Usman yayi ta godiya duk da a ransa ya fi son ya koma banki, bai cika son yana samun alfarma da yawa daga wajen Mufidah ba. Ya fi son ya zama namiji cikakke wanda zai saukewa matarsa  dukan haqqinta da nauyin da Allah Ya dora akansa, dan ya zama mai cikakken iko a gidansa.

   Maganar kishin Fatiti kuma Usman ya yi ta bayani akan ba zai zama matsala ba, a gida iyaye sun shiga maganar ba zata sake ba, sannan shi kansa ya isa da gidansa kuma ma baa gari daya zasu zauna ba. Usman bai gushe da yiwa Imam bayani ba har sai da ya tabbatar ya gamsu.

      Dukka wannan zaman da suka yi Mufidah bata san an yi ba ma, sai sanda ta hada musu cin abincin dare (dinner) a gidanta tare da  Murjanatu Bibi da Dakta. Dan tana so ta hada Usman da Imam Malik don a tattauna, ta cika da mamaki har aka hadu aka rabu babu wata magana mai muhimmanci da ta ji sun tattauna kawai sai hirar duniya aka yi aka watse. 

     Washe gari ma sun sake zama a falonta haka babu wata hira da aka yi. Ba tare da ta sani ba ashe har Imam Malik ya dauki Usman sun wuni su na zagaya gidajen  danginta na cikin Bauchi da qauyuka aka gabatar da Usman a.matsayin mijin da Mufidah za ta aura. 

      Imam ya hada Usman da mahaifinsu a waya sun gaisa. Daddy ya ji dadi sosai kuma ya nuna farin ciki akan wannan magana, sannan kuma ya yi masa nasiha sosai akan ya kula da Mufidah ya riqe masa ita amana ita kadai ce 'yarsa mace a duniya, ya fi kowa sonta baya so ta shiga matsala. 

     Daddy ya yiwa Usman godiya akan maganin da ya yi mata gashi cikin taimakon  Allah ta warke. 

     Usman ya yi alqawari zai riqe ta amana insha Allah. Maganar ranar saka aure Usman ya ce iyayensa zasu zo su yi gaisuwa su biya kudin aure da sadaki amma kuma biki a bashi lokaci ya shirya. 

      Daddy ya ce dukka danginsa su na Bauchi ba sai sun zo Abuja ba, ayi komai anan. Sai dai ya umarci Usman da kada ya danu kansa yayi komai daidai qarfinsa basa buqatar komai a wajensa bayan ya riqe musu 'yarsu amana ya saka ta farin ciki. Daga qarshe yayi musu addua'ar samun zaman lafiya da zuri'a masu albarka

      Hankalin Mufidah a tashe ta ji maganar aurenta shiru, Imam bai ce komai ba Usman bai ce komai ba. Abin mamaki sai a bakin Daddy ta ke jin labarin an gama maganar komai. Sai ta tabbatar mamaki suke so su bata. Ta cika da murna musamman da Daddy ya ce ta rubuto masa dukkan abinda take so a duniya zai bata. Tunda daga na hidimar auren har kayan gida.

   Amsar da ta bashi ita ce  "Daddy sai na zo Abuja zamu zauna gani ga Yaya Imam zan fadi abinda nake so kuwa."

    Kwanakin Imam Malik biyar a Bauchi ya ce zai koma. Ya hada Mufidah da Usman ya yi musu nasiha sosai sannan ya cewa Usman duk sanda ya shirya turowa gaisuwa ga tsofaffin nan na Bauchi da ya nuna masa can su zaa kai komai.

       Bayan Imam ya tafi sai Usman ya bata labarin komai da ya faru. Ta cika da mamaki wato har bincike an gama kenan akan Usman amma ita bata taba sani ba.

    Bayan kwanaki biyu da tafiyar Imam Malik Usman ya shirya ya yiwa Mufidah sallama akan zai je Kano dan fara shirye-shiryen kawo kudin aure da sadaki.

    Ya shigo Kano da zunmar yin sati guda kafin satin ya cika sai aka kira shi daga bankin da yake aiki aka samar da shi cewar ya zo ya fara aiki an mayar da shi. 

      Ya gani a email, ya gani text massage sannan an kira shi a waya an sanar da shi. Abokan aiki irin su Sulaiman da sauransu su na ta kiransa a waya ana yi masa murna. Murjanatu da Mufidah ma sun kira su na ta murna kuma suka taya shi murna. Yayi farin ciki sosai ya yi godiya matuqa.

     Nan da nan ya shaidawa liyayensa da dangi wannan abin farin ciki, aka dinga murna. Fatiti ta daku da wahalar rashin aikin nan, kajin nan da ta saba ci kullum ada yanzu sai dai ta samu jifa-jifa a dalilin rashin aikin nan. Dan haka ta fi kowa murna, sai dai jikinta yayi sanyi ta san da kudin aikin zaa qaro auro mata kishiya. 

    Ta shiga jerowa Usman tambayoyin da ta tabbatar basu da amsa, ta dinga yi masa magiya wai ya nemi transfer a kawo shi Kano. Bai bata amsa ba dan bashi da lokacin yi mata bayani. 

     Fatiti ta ga ta kanta, ta rasa Usman dinta gaba daya ta san ta fita daga cikin  ransa. Da alama a wajensa zaman 'yayanta kawai take yi da albarkacin iyaye da take ci. Amma yanzu Usman na Mufidah ne tabbas ta gasgata itama. 

     A bangaren Usman kuwa duk yadda take tunani haka din ne ma, babu gurbin Fatiti a cikin zuciyarsa, dan sai ya tuna da mugun abinda ta yi masa guda goma kafin ya tuno na kirki guda daya. Sai yanzu ya san ya sami mata ta gari wato Mufidah, duk da ilimi da dukiyar da Allah Ya bata tana gudun bacin ransa, shakkarsa take kamar ma wani lokacin tana jin tsoron tunkararsa da wata magana,  a komai tana ta takatsantsan kada ta bata masa rai. 

     Dan ma shine yake nuna mata ta saki jiki da shi in tana da magana ta fada masa kawai dan shi abokinta ne. 

    Amma Fatiti kuwa ko da zaa zaa mutu sai ta aikata,   da gangan zata yi kuma ta san idan ta yi ransa zai baci, sai dai ran ya bacin, musamman idan aka zo maganar zargi da kishi. Ya tabbatar ada ashe ba aure yake yi ba wahalar banza yake sha, yanzu zai yi auren farin ciki.

  Nan da nan ya dawo Bauchi ya fara zuwa aiki. Ya an biya shi dukka kudadensa, masu yawa kuwa. Ya ji dadin kudin nan dan zai samu ya fara shirin aure, ga yaransa can a gida shekara guda basa zuwa makaranta.

     Abinda ya fara yi kenan ya zo kano ya sami makaranta mai kyawun gaske ya saka su ya shirya da mai daidaita sahun da zai dinga kai su yana dauko su tunda da nisa daga cikin garin zuwa cikin Nasarawa GRA. Ga Fatiti tana da ciki, har ya girma dan haka ya ware mata na ta kudin.

   Yana ta shirye-shiryensa, su Mufidah ma su na ta yin nasu shiri, sai dai shirin ba iri daya ba ne, na su Mufida na manya ne.

    Kwatsam Fatiti ta sami labarin tsofaffi maza sun cika mota sun tafi Bauchi don kai kudin aure da na sadakin auren Usman abin takaici har da mahaifinta a ciki.

  Ta yi ta kuka ta zari mayafi ta tafi gidan iyayen Usman daga ta wuce gidan iyayenta ta dinga hayaniya da rashin kunya. 

     Ta na ta fadar baqaqen maganganu ga duk wanda ya ce zai yi mata nasiha. Zuciyarta baqi-qirin ta rasa inda zata saka kanta. Ta dinga kiran Usman ya qi amsawa, ta kira mahaifinta ma ya qi amsawa. Mahaifiyarta ce kawai da 'yan uwanta mata wadanda suke uwa daya uba suke lallashinta, ta basu tausayi su mankukan suke taya ta. 

     Mahaifiyar Fatiti dai da abu ya ishe ta, ta daga hannu sama ta yi addu'a a bayyane ta ce " ya Allah kai ka halicci Fatiti, Ka yaye mata baqin kishin nan ban san inda ta samo shi ba. Dan ni ban taba daukar kishiya abar tashin hankali ba, har qawance nake yi da kishiyoyina."

     Qawayen Fatiti abokan zuga ta akan kada ta bari ayi mata kishiya sun koma gefe su na gulmarta da yi mata dariya, labari ya dawo kunnuwanta. Sun kai ta wajen bokaye kala-kala da 'yan tsubbu don a hana auren amma babu abinda aka fasa. 

    Gashi ta rasa soyayyar mijinta, mutuncinta da qima da shakkarta da Mufidah take ji a baya yanzu ta zube, darajarta a idanuwan su Dakta da sauran makwabta, da su Tanimu masu gadi dukka babu. 

    Surukanta sun dawo daga rakiyarta musamman ma mahaifiyar Usman Umma, da alama bata son ganinta, dan dakyar take amsa gaisuwarta. 

     A gidan iyayenta ma  gulmarta ake yi ana jin dadi, abinka da gidan kishiyoyi. Gaba daya ya tonawa kanta asiri da bakinta ba wani ya fada ba. Kowa ya wanke Usman an tabbatar miji na gari ne, wanda kowacce uwa take jin ina 'yar ta ya aura. 

     Daga nan ta fara yiwa kanta karatun ta nutsu, ita kadai a zaune a daki take lissafi. Ta ga babu ribar da ta ci a cikin baqin kishin nan sai ma asara.

   Fatiti ta na hawaye wayarta ta lalubo ta danno Safiya, dan ita kadai ce a duniyar nan take gane yarenta. Safiya ta koma garinsu Misau gidan iyayenta, ta yi yaji akan auren da zai shima. Abin mamaki Dakta ya qi zuwa biko, idan iyaye suka kira shi, sai ya ce aiki yayi yawa zai shigo wani satin. Idan sati ya zagayo sai ya sake dauko wani uzurin. 

     Safiya ta fayyace mata cewar Murjanatu Bibi zai aura, ya yarda zata zauna a gidanta. Wani tafkeken gida mai kama da aljanna duniya a cikin GRA din garin Bauchi, bayan haka ta sake tafka gida a Abuja idan Bauchi ta yi zafi su tafi Abuja su huta. 

    Ita kuma Safiya ya ce zai yi sauri ya gama ginin da yake yi ta koma, gida ne mai dauke da falo biyu da dakuna uku. Shine ta ce bata yarda ba, ta yi yaji yanzu ga yaji nan ya kusa komawa saki. Addua kawai take yi kada ya sake ta dan Murjanatu Bibi ta janye hankalinsa gaba daya da na iyayensa da sauran danginsa, duk su na bayanta. Ta zo ta lullube su da ruwan kudi, ga kirki, ga hira wasa da dariya kowa nata ne, ga ladabi. Sabanin irin ukuba da baqin hali da rowa da Sharrin da Safiya ta dinga hadawa dangin mijin basu isa su zo gidan idanuwansa ba.

     Safiya ta na magana tana kuka, Fatiti na kuka, dan an riga an yi musu nisa sun makaro, sun rasa ta in da za su kamo bakin zaren. Sai a yanzu suka yi nadamar qin komawa karatun da suka yi da yanzu sun fara aiki su ma su na samun na kansu su huta da wulaqanci. Yanzu komai sai sun jira miji yayi musu basu da komai, basu iya sanaa ba kuma. 

      Ga mata can irin su Murjanatu da Mufidah sun nemi na kansu, mazan ma kansu shakkarsu suke.

     Sai yanzu Fatiti ta sami labarin cewa amma Usman ya qi yarda Mufidah ta zauna a katafaren gidan da mahaifinta ya bata shima a Bauchi da Abuja. Anyi-anyi ya ce ba zai zauna a gidan mace ba sai dai ya yarda zai kama hayar babban gida har Allah Ya hore masa ya yi mata gini.

    Fatiti ta san halinsa dan haka bata yi musu ba, ta san ba zai taba yarda ya zauna a gidan mace ba kuma ta san ba zasu iya juya shi ba dan su na da kudi. 

    Duk duniya Fatiti ce ke yi masa abinda take yi masa, yake yin hakuri bai rabu da ita ba, ta san da haka dan shi baya daukar raini yanzu zai fita harkar mutum kuma idan ya barka ya barka har abada.

    Biki ya qarato Usman ya kai kudin komai gidan su Mufidah, har da sadakinsa naira dubu dari sannan da kudin gaisuwa naira dubu dari. An saka rana watanni uku, ba haka sauran suka so ba sai dan kawai Usman ya dage ya ce a bashi lokaci bai gama shiri ba kuma ya na so a jira har sai matarsa ta haihu dan ta kusa. Sannan ya na so ya hada lefe ga sauran hidimomin aure. 

     Ya cike form din neman bashin banki (loan). Ya zauna da Mufidah sun yi maganar kayan lefe, ta ce duk yadda Allah Ya hore masa ko ya hada mata da kansa ko ya bata kudin. Sannan a hidimar biki ya ce zai hadawa abokansa reception na bayan daurin aure, kuma zai bata kudin walima ta yi ita da qawayenta abinda zai iya yi kenan. Danginsa mata da maza zasu zo Bauchi Ayi bikin su na nan, su ma ba zasu wuce su ashirin ba.

     Bikin nan kuwa tunda aka hada da na Murjanatu Bibi an san zaa sha hidima ba kadan ba. Dan haka wancan shirin na su ne shi dai ya fadi yadda zai iya haka ma Dakta ya fadawa Murjanatu, amma ta san wannan tsarin Ustaz Usman ne. 

     Usman yana ta shawarwari a ransa ko nawa ya kamata ya bawa Mufidah yadda ba zai takura ba, kuma bai takure ta ba. Miliyan hudu ya bata sannan ya kama mata gidan haya qato sabo fil mai dauke da dakuna hudu da falo biyu da babbar farfajiya akan naira  miliyan daya. 

    Ya kashewa Fatiti naira miliyan daya aka hada mata lefe itama na fadar kishiya, akwatuna hudu yayi mata hade da kayan jaririya dukka ya hada sannan ya damqa mata naira dubu dari biyar a hannunta na hidimar biki da suna da dinkuna.

     Fatiti sai ta ji gaba daya duniyar ta zame mata sabuwa kamar a mafarki take jinta. Tunda aure ya zama dole ta kwantar da hankalinta kishin ya sauko. Ta na ta murna da wadannan abin arziki, ta yi ta godiya. Yayi mata alqawari zai kama mata hayar babban gida a unguwa mai kyau bayan an gama hidimar bikin.

      Wata na zagayowa Allah Ya sauke Fatiti lafiya ta sami 'ya macen da ta dade tana jira. Kyakykyawa kuwa fara tas kamar 'yar larabawa tafi kowa kyau da fari a gidan. Abin mamaki da Usman ya tambaye ta sunan da take so a sakawa 'yar sai ta ce  a saka mata suna Mufidah.

     Allah mai iko Usman ya tsaya yana kallonta kallo na rashin yarda da mamaki. Ta sake maimaita masa tana so ya saka mata sunan Mufidah. Ya ce ta dauko waya ta kira mahaifinsa da mahaifinta su ji daga bakinta dan ba zai iya isar da saqon nan ba dan saqon nan mai  girma ne kwarai.

     Ta san abinda yake nufi kawai bai yarda da ita ba ne, ya kasa yarda cewar ta canja yanzu. Ga ni yake wani sharri take so ta kulla masa dan a fara zarginsa cewa tun yanzu ya fara rashin adalci. 

      Abin mamaki sai kuwa Fatiti ta dauki waya ta kira su, iyayenta da iyayensa har ma da iyayensu mata ta sanar musu ga sunan da ke so a sakawa jaririya. Kowa ya yi farin ciki game da mamaki, aka hada mata da manya-manyan albarka.

     Usman ya rasa kalmar da zai furta mata dan murna, kawai sai ya jawo ta qirjinsa ya rungumenta. Ya rada mata a kunne "Allah Ya yi miki albarka na gode. I love you so much.  Rayuwata ta zama empty a lokacin da bama tare."

    Su dukka hawayen farin ciki suke yi.

    Murjanatu Bibi da Mufidah ne a zaune daidai wannan lokacin a falon Murjanatu, sun saka hoton Baby a waya suna ta kallo su na ta sha'awarta. Gaba daya fata suke Allah Ya basu irinta nan da wata shekara. Yarinyar mai kyau da ita kamar su hadiye ta. Su ka kira Usman a waya, ya dauka ba tare da fargabar cewa a gaban Fatiti yake ba,ya tabbatar babu matsala.

     Su na masu taya shi murna hade da yabon kyawun baby sannan suka dora da yi mata addu'a Allah Ya raya ya akan sunna. Shi kuma Ya fada musu wani labari da ya basu mamaki matuqa ya daure musu kai har suka shiga kokonto. 

      Ya ce " kun san daddadan sunan da mahaifiyarta ta zabar mata kuwa?" 

    Abinda ya fara zuwa zuciyoyinsu shine zaa sakawa yarinya mai Zaa sunan qauyawa tunda aka ce daga wajen Fatiti ne sai yadda Allah Ya yi. Gabansu ya dinga faduwa kafin su ji sunan.

      Wai ya yi dariya ya ce " ta saka mata suna MUFIDAH."

    Ya ji sun kwashe da dariya su dukka.

      Murjanatu ta ce "ka rainawa amaryarka hankali ma wallahi. To ke Mufidah kin san matsayinki yanzu."

    Mufidah ta langwabe kai ta ce " shikenan tunda na zama abar zolaya a wajenka gashi har ta fara yi min gori."

   Usman ya yi dariya ya ce  "wallahi da gaske nake ga ni ma tare da Fatiti, ta fada muku da kanta."

    Har ya miqawa Fatiti waya ta yi sallama suka gaisawa basu yarda Fatiti ba ce sai daga baya suka gane muryar. 

     Ta ce "da gaske yake na saka mata suna Mufidah dan kawai ina son ta zama takwararki kuma in lallashe ki akan abubuwan da na yi miki a baya, ki yafe min."

       Allah Ya bamu zaman lafiya. Ina yi muku fatan alkhairi. "

    Gaba daya suka yi shiru su na ta kallon-kallo kowa baki a bude daga Murjanatu har Mufidah.

      Can Mufidah ta sharce hawaye ta ce " Allah sarki Fatiti har kin saka ni hawaye kin yi min babbar kyauta wacce ban taba zato ba. Na gode, na gode Allah Ya saka miki da gidan Aljanna, Ya raya mana Mufidah akan sunna. Na yafe miki,  wallahi komai ya wuce. Nima ki yafe min dan ba ke kadai kika baqanta min ba, nima na baqanta miki musamman da Allah Ya qaddaro zan auri mijinki. ina fatan hakan ya zame mana Rahma da alkhairi."

      Fatiti ta matse hawaye ta ce Amin. Na gode."

    Su ka kashe waya, Usman ya jawo ta jikinsa ya ce "menene abin kuka? ku dukka ku na ta kuka. Abin farin ciki ne musamman gare ni da ku ka hada kanku tun yanzu."

    Fatiti ta sharce hawaye ta ce "da na ji ta fara kuka ne ta saka ni kukan nima. Maganar gaskiya Mufidah tana da kirki ni zan fada maka halinta, babu matar da a duniya ta taba son yarana irin son da Mufidah take yi musu, su ma kuma haka su na sonta soaai. Dan ada ko abincinta bata iya ci ita kadai sai ta leqo ta kira su, sai su je su ci tare. Sannan ita ta taimake ni a lokacin da Godwin ya zo da maza har cikin gidana zai yi min wulaqanci. Wallahi duk boyewa na yi dan kada ka sani ne dai kawai  kada ka ji ka na sonta. Ta dinga zayyano wasu abubuwa na kirki da taimako da nuna qauna da Mufidah take yi mata da yaranta amma ta boye masa, sai sharri da gagarumar tsana da ta dasa a tsakaninsu. Amma yanzu da Allah Ya wanke Mufidah da kanSa gashi tana ta fada da kanta. 

    Allah Abin tsoro mai kowa mai komai. Komai za ka yi a duniya ka yi dan Allah, haka ka damqawa Allah dukkan lamuranka ka jira sakamako. 

     Usman ya yi shiru yana ta tunani mai zurfi yana jin zafin abubuwan da ya faru tsakaninsa da Mufidah. Ya dinga tsanar ta yana fada mata baqaqen maganganu yana saka ta kuka, ashe ma abar tausayi ce bata da kowa a kusa da ita, ga ciwo ya na damunta. Kwalla ta cika masa ido dan tausayin Mufidah, wani tsananin qaunarta ce ta qaru a zuciyarta ya qudiri aniyyar sai ya saka ta farin cikin da bata taba ji ba idan ya aure ta. 

    Ya dubi Fatiti  cike da takaici, amma ya yi mata uzuri ya ce "Allah Ya na son masu yawan tuba, Allah mai karbar tuba ne. Kada ki damu ta ce ta yafe miki ke ma kuma Allah Ya so ki da rahma da har kika farga kika nemi yafiyarta kuma kika bata tukuici da wata kyautar da ta faranta mata rai. Tabbas wannan tsanar gaba dayanku ta fita daga zuciyoyinku. Alhamdulullah."

     Kafin ranar suna saqon Mufidah ya iso zuwa hannun Fatiti da Usman. Danjuma direba ta bawa ya kawo har qofar gidan Usman, ya damqa masa ya ce in ji Mufidah. 

  Akwatuna guda 2 ne manya  a shaqe da kayan jaririya har da na uwar ma da uban.Kaya ne na qasar waje masu laushin auduga. Wata qaramar jaka suka bude, masha Allah gwala-gwalan jaririya ne 'yankunnaye kala-kala da zobe mai hade da abin hannu. 

     Fatiti ta tabbatar zuwan Mufidah arziqi ne a gare su gaba daya. Sai murna take ta na ta bugawa 'yan gida waya, gaba daya aka dingumo aka taho kallo. Kowa ya na ta yi musu addu'oi kyawawa .

      Fatiti da Usman suka kira Mufidah a waya su na ta godiya da nuna mamaki akan yadda ta gwangwaje su haka. Ta ce babu komai kadan ne ma, sai nan gaba ita da takwararta mutu ka raba.

     Ragunan suna da yawa Usman ya yanka dan nuna farin cikinsa gami da godiya ga Allah (S W A) da ya bashi 'ya mace da suka dade su na nema. Ya ce kowa ya zo ya ci abinci sadaka, aka dafa kala-kala da abubuwan sha  masha Allah.

    Bayan suna da kwanaki biyu ya taho Bauchi, Fatiti ta hada masa kayan suna leda leda aka kawowa Mufidah. 

      Mufidah ta dinga murna dan ta na son cin naman suna akwai dadi, danma Murjanatu Bibi ta kwashe da yawa.

     Yanzu kuma Usman  Usman ya waiwayo maganar biki gadan-gadan, Lokaci ya qarato. Ana ta sake gyara gidan amarya duk da ma sabo ne amma ana qara qalqale shi. 

    A bangaren suturun da zai saka a wajen hidimar biki kuwa, kudin ya damqawa Murjanatu ya ce ta yi musu yadda take so. 

   Haka ma Dr.Isa ya yi, bayan kudin lefenta da ya bata ya bata kudin da zata dinka masa kayan fitar biki dan ba zasu iya da tsarin Murjanatu ba, qaqale ya yi mata yawa.

  Amare ne suka tsara komai da suke so a gidajensu. Daman sun kawo komai masu daga qasar waje a kwalayensu, dan haka bayanin yaya kyawu da tsari na gidajen ma b'ata lokaci ne. 

     Babu yadda zaa yi ka shiga gidajen nan baka dauka a turai kake ba. Sai dai idan ka fito waje ka fara cin karo da bola da kwata sannan za ka tuna ashe a qasa mai daraja kake wato Nigeria.

    Labarin auren Usman da Mufidah, da kuma na Dr.isa da Murjanatu ya karade ciki da wajen garin Bauchi. Dan haka Jalilah ta sami labarin komai sai ta hadu da mummunan baccin rai, ta ji zuciyarta na ci da wutar kishin bal-bal kamar zata qone. Babbar matsalar kuma  ga Usman baya daukar wayarta, ko ta bi shi ofis baya yarda ya ganta, daman kuma ta tabbatar ba zata gan shi a gidansa ko a hanya ba. 

      Babu wacce ta tsana a duniya a yanzu irin Mufidah, dan haka ta yanke hukunci zata je ta same ta gaba da gaba ta ja mata kunne akan ta rabu da Usman dan ta riga ta. 

      Jalilah tana jin nauyin Murjanatu Bibi saboda su na da kyakykywar alaqa da ita, su na girmama juna. Dan haka ta yi ta bibiya ko zata ga Mufidah ita kadai ba tare da Murjanatu ba, amma ina kullum su na tare saboda shirye-shiryen bikinsu. Ta sha zuwa wajen aikin Mufidah sai a ce mata bata shigo ba. Ta sami lambar wayarta Murjanatu amma ko ta kira bata shiga, saboda ta saka wayar  a tsarin da sai dai ta kira ka kai ba za ka iya kiranta ba, in dai ba ita da kanta ta zabi ka kira ta ba sannan ta bude ka ba. 

       Ga biki yana ta qaratowa, tabbas in Jalilah bata yi da gaske ba zaa daura tana can ta na walagigi, dan haka ta yanke shawara ta je ta tare ta kawai ko a gaban Murjanatu ne ayi wacce zaa yi.

     A katafaren gidan gyara da kwalliyar mata 'yan kwalisa na Murjanatu, Jalilah da qawayenta guda biyu su ka zo neman Mufidah. Sun kuwa ci saa Mufidah na nan, suka iske ta a zaune akan wata luntumemiyar kujera ana yi mata wankin qafa (pedicure). An jiqa mata qafar a  ruwa, a cikin wani baho na alfarma wanda ake jonawa da lantarki.

      Su ka shigo a fusace kowa ya gansu ya san ba alkhairi ne ya kawo su ba.  Sun yi sallama a ciki-ciki, su na tafe su na ta yatsuna kamar dinga kashi.

    Mufidah bata gane su ba ma hankalinta na kan wayarta, tana ta chating da abin qaunarta Usman. Ya na ofis ya yi mata hoto ya turo ya ce gashi yana fama da aiki. Ta yi masa hoton qafarta ta tura masa ta ce ga ta ana wanke mata qafa. 

    Ya ce "wow wannan qafar mai kyau mai laushi ake sake wanke ta kuma? kada fa jini ya fara kwaranya dan kyau."

    Ta ci gaba da tura masa dadadan kalamai na kwantar da hankali dan ya samu nutsuwa yayi aiki cikin farin ciki. 

     Sallamar su ce ta katse ta  daga ido ta dube su, ta yi murmushi sannan ta amsa sallamar. Ta na so su juyo su gaisa amma sai ta ga sun dauke kai sun qi dubanta sun wuce. Ta ci gaba da duban wayarta, amma sai wasu saqonnan Usman suka dinga shigo wadanda bata gane kan su ba. Ya sauka daga kan hirar da suke yi dazu ya shiga jero mata wasu tambayoyi akan Jalilah. 

    Kanta ya daure ta tambaya "kamar yaya? Me yasa kake tambaya?"

    Ya ce "Ki na saloon din har yanzu? Su Jalilah sun shigo ciki ko? Toh dan Allah kada ki kula su ku yi fada, na san halinki da haquri da kawaici. Ga ni nan zuwa, wannan fadan ba naki ba ne nawa ne. Ba zan bari kowa ya zo ya ci miki mutunci akaina ba. Na kira Murjanatu a waya bata amsa ba.ku na tare ne?"

       Ya na ta jero mata tambayoyi ba tare da jira ta bashi amsarsu ba, sai ya sauka ma. 

     Kafin ta kira shi sai ta ga mata guda uku sun jeru akanta sun tsatstsaya dukka sun kama qugu su na girgiza. Ta daga ido da sauri ta sake sunansu sannan ta  gane Jalilah ce da wasu qawayenta limcy da Husny, tantagararrun 'yan duniya basa jin magana. Daman basu san mutuncin kansu ba ma balle na wasu.

      Kafin ta ce wani abu text massage ta turawa commissioner of police ta bada adashin in da take ta ce a taho da motar 'yan sanda. 

     Jalilah ta fara magana cikin gadara ta ce "baiwar Allah! wajenki na zo wannan ne haduwarmu ta farko bai kamata in zo miki da fada ba, na zo da sulhu da kuma gargadi in kin kiyaye shikenan. Amma idan baki kiyaye ba haduwarmu ta biyu ba zata yi kyau ba."

  Jalilah ta juya ta kalli Limcy ta ce "qawata kora mata warning."

    Limcy ta lumshe ido ta ce "duk wanda ya san Jalilah ya santa da Usman Aliyu (Handsome guy) sun dade tare dan haka Usman na ta ne ita kadai. Ki rabu da shi."

     Husny ta karba ta ce "idan an qi ji kuma zamu dauki mataki, babu ruwanmu da ko ke wacece."

   Murmushi Mufidah ta yi ta ci gaba da danna wayarta, kamar ba da ita suke yi ba. 

    Murjanatu Bibi ce ta fito daga ofis dauke da waya a kunnenta, tana magana da Usman da alama ya gigita ta itama. Ashe kuwa da gaske yake, aminiyarta ta gani 'yan daba sun zagaye ta. 

    Sai ta qaraso da sauri tana fadin "subhanallah! Jalilah lafiya?"

    Jalilah ta dafe kai ta ce "kash! Abinda nake ta gudu kenan, ba na so in tare ta a gabanki dan ina jin kunyarki Murjanatu. Amma ki koma gefe wannan maganar ba taki ba ce."

    Murjanatu ta ce "ki taba qawata ki ce ba maganata ba ce? Ke ma da gangan kike yi, har kun bani kunya ma wallahi. Akan namiji ku ka zo za ku yi fada? Kin kasa yaqar zuciyarsa ya so ki, kina ganin in kin yaqi wacce yake so za ki ci riba? It's doesn't make sense, haba kada ku ba da ni mana na dauka ma kun waye ashe har yanzu ku na da buhun kai. Ai Usman za ku tara ba Mufidah ba ita ai sai da yayi kneel down ya na roqonta akan ta kula shi ma sannan ta kula shi. Idan ni ce ke Jalilah babu abinda zan yi da Usman tunda duniya gaba daya sun san baya sonki."

    Cabdijam sun ji haushin maganar Murjanatu matuqa amma ita ko a jikinta kawai maganarta take yi. 

   Jalilah ta fusata ta ce "dole mana ki ce haka tunda kawarki ce, bakinki daya, za ku auri abokai."

     Murjanatu ta ce " kin san halina ai idan Mufidah bata da gaskiya zan fada amma yanzu ku ne baku da gaskiya. Kuma kada ku sake ku yi min fada a shagona dan baa taba yin fada anan ba. Zan iya daukar mataki a kanku yanzun nan."

  Usman ne ya shigo a gigice cikin shiga ta kamala, baqar suit wacce ta yi masa matuqar kyau, shine babban abinda yake qara burge Jalilah kenan, wato idan ta gan shi fari tas sai ya haska baqar rigar, kai amma ya hadu ya na da kyau sosai.  

    Idanuwansa akan Mufidah, ya hango ta a zaune tana danna wayarta ko kallonsu bata yi, sai ya ji dadi a ransa. Ita ya tunkara yana isowa ya durqusa a gaban ta daf da kunnuwanta yana jero mata tambayoyi, yana bata baki, yana bata hakuri. Ya tabbatar mata ba zai bari wata ta sake ci mata mutunci akansa ba. Zai dauki mataki yanzun nan kuwa.

     Kowacce tana tsaye tana ta girgiza, yayin da kaudin muryar Murjanatu ta cika wajen, ta qi yarda kowa yayi magana. Da alama Hausarta ta qare ta juye zuwa turanci. Ta na ta karanto musu shikashikan sanin darajar dan adam da hukuncin cin zarafin mutum.

     Usman ya miqe tsaye a fusace ya harari Jalilah ya ce "ta nan kika bullo kuma? Ki na batawa kanki lokaci fa. Kada ki dauka zan bari ki ciwa matata mutunci."

    Jalilah ta harare shi ta ce "yanzu da ka ga sakona na ce zan tafi in daki Mufidah a shagon Murjanatu Bibi ai ka yi reply, ga shi ma har ka taso ka taho, saboda zaa taba 'yar gwal. To ko waye ubanta a garin nan sai na dauki mataki akanta. Su ne masu sharia ko? shine ma alqalin-alqalai na qasa gaba daya ko? Ita kuma lauya ce  toh zan dake ta in ga uban da zai taba ni."

    Wannan karon saukar mari Jalilah ta ji a kuncinta, kafin ta farfado daga duniyar azaba, ta ji an bangaje ta. Murjanatu Bibi ce ta fusata. Lallai akwai banbanci a tsakanin 'yan dabar Nigeria da na America.

      Qawayenta suka yunkuro zasu shiga fadan, jiniyar motar 'yan sanda su ka ji abaki get din wajen, suka tsaya kan ka ce kwabo 'yan sanda mata da maza sun bayyana a falon. 

    Mufidah ta ce "Murjanatu rabu da su na yi magana da commissioner of police ya aiko da 'yan sanda ga su nan zasu tafi da su, ki bar ta kawai.

     Idanuwan Jalilah da qawayenta za ka kalla ka ci dariya, ashe ma basu shirya rigimar ba, nash wasa ne.      

     Jalilah ta kalli Usman a fusace ta ce "yanzu kai sai ka bari a tafi da mu? Duk halascin da yayata ta yi maka, muka daure da duk wani zagi da matarka ta yi mana."

     Ta dauko waya ta kira her excellency, ta ji ta akan waya, tana ta waya daga baya ta lura da Usman suke waya.Ya koma gefe yana ta magana. 

     Usman ya ce "ga Jalilah a shagon Murjanatu Bibi da qawayenta sun zo su na ta rigima. Su na so su daki matar da zan aura, ita kuma ta kirawo motocin 'yan sanda. Ba zai bari a tafi da su ba saboda shima sun yi masa halacci kala-kala musamman da ta sha yi masa haquri akan zagin da matarsa take yi mata. Amma dan Allah ta jawa Jalilah kunne ta bar wajen nan kada ta sake tare Mufidah a hanya. Duk wani laifi da take ganin an yi mata shine yayi mata ba Mufidah ba, dan haka babu ruwanta da Mufidah.

    Her excellency ta tabbatar Usman ya fadi gaskiya dan haka ta yi masa godiya ta kashe waya, sannan ta kira Jalilah, sun dade su na ta magana a waya. Usman ya kira Mufidah gefe, yana yi mata bayani akan ta sallami 'yan sanda ba zai so a kama ta ba, saboda mutuncin yayarta. 

     Nan da nan Mufidah ta yi magana da 'yan sanda suka juya. Jalilah ta na ta kuka wiwi ta fice a fusace, qawayenta na biye da ita a baya suka shiga motarta su ka wuce. 

     Murjanatu tuni ta koma ofis ta ci gaba da sauraron baqinta, matar wani minister ce take gayyatarsu zuwa Abuja zaa yi bikin 'yarta. Su na son ayi musu kwalliaya da gyaran jikin amarya na tsawon sati biyu, daga Abuja ma zaa dingumo a dawo azare. Miliyoyin kudin da ta caje su kwakwalwa ba zata iya dauka ba, ba ita zata je ba fa yaranta zata aika. A take suka cake mata rabin kudin.

      Ita bata da matsala da kowa, bata da lokacin zaman hayaniya akan saurayin da ko aurarsa baa yi ba.

    Usman dai ya na zaune kusa da Mufidah, da alama ya fasa komawa wajen aiki, jira yake a gama wankin qafar ya ce gida zasu tafi.

     Murjanatu ta fito ta raka baqinta har wajen get  sannan ta dawo take tambayarsu wai mafarki ta yi ne ko da gaske ne? Kamar ta ga Jalilah, ta ga 'yan sanda ana rigima, ta ga kamar ana fada."

    Su ka kwashe da dariya su dukka, Mufidah ta ce "ke wallahi 'yar rainin hankali ce, har dambe aka yi da ke fa yanzu amma ki ce kin manta."

    Murjanatu ta ce "tsabar in nuna musu cewar muna da abin yi ne, bamu da lokacin fada. Haba, Jalilah ta bani haushi kamar wacce bata taba zuwa makaranta ba."

    Usman ya kai Mufidah gida ya shaida mata da yamma zai je gidan su Jalilah yana da magana da ita da yayarta, gara a yi musu tsakani. Da farko Mufidah ta ce ya bar maganar amma da ya nuna mata wasu shaidu da ya tanada akanta, ta tabbatar zuwansa na da amfani. 

     Da yamma ya isa gidan su Jalilah, daman an san shi kai tsaye aka bude masa get ya shiga da motarsa, sannan ya fito ya shige cikin katafaren falon da ya saba shiga. Ya zauna sai masu aiki suka kawo masa ruwa da lemo su na tambayarsa, ya ce a yi masa sallama da Her excellency ta san da zuwana, sai aka ci saa ma mai gidan yana nan tare suka fito.  Jalilah ma ta fito duk da bai buqaci ta zo ba. 

  Maganar da her excellency ta ke ita ce Jalilah tana sonsa da gaske, idan da kara ina laifin ya hada su su biyu din ya aura. In maganar tattalin arziki ne za su bashi komai da komai.

     Usman ya gyara zama ya fara magana sai da gaba dayansu suka Girgiza dauka ji abinda yake fada, har da Jalilah kanta. Su ka cika da mamaki suka rasa a inda ya sami wadannan labarun, kuma har da shaida a cikin wayarsa na bidiyoyi, rubutattun saqonni da kuma muryarta. 

    Na farko Jalilah bazawara ce aurenta uku haihuwarta biyu suka boye masa. Na biyu bata da kamun kai koda yaushe ana ganin a hotel da maza, har ma ya karanto sunayen otal -otal din da kuma mazan da take bi. Sannan ga muryarta da ta tutturawa qawarta tana cewa, ita a tsarinta bata son talaka, bata son mai mata shine matsalar Usman, ba dan komai take son Usman ba illa dai dan kawai yana da kyau, na fita taro ne. Idan ta aure shi ba a matsayin miji mai cikakken iko zata dauke shi ba, a matsayin yaronta zata dinga juya shi, aurenta ba zai hana ta ci gaba da yin harkokinta da wasu mazan ba. 

    Qawarta tana da saurayi abokinsa komai suka tattauna da qawar ita kuma sai ta turawa abokinsa shima kuma sai ya tura masa.

    Ya ce ko saboda mutuncin da suka yi masa da har ya yarda zai aure ta saboda  yadda ya ga tana sonsa, tana ta binsa ta takura, ya dauka da gaske take qaunarsa. Ya yi yunqurin ya aure ta amma wadannan maganganun suka bullo. 

    Ya ce "a matsayinku idan ni qaninku ne wacce shawara za ku bani? Ku yi mana shari'a."

     Her excellency ta yi shiru ta dafe kai ta kasa magana, shi kuwa His excellency albarka ya dinga shi wa Usman ya ce ya je ya auri 'yar mutunci, yayi gaskiya. Yayin da Jalilah ta yi wuqi-wuqi da ido ta rasa abinda zata ce, ga dai muryarta nan da rubutunta har da bidiyoyinta a club, abin ba kyan gani dai.

    Har Usman yayi musu sallama ya fita aka rasa wanda zai qara yin magana a cikinsu.

    Sai ya ji shi saqayau kamar an cire masa qaya, ya fito yana murna. 

     Ya iso gida da daddare sai ya iske su a tare, ya bawa Mufidah da Murjanatu labari, su ka sha mamaki sannan su ka yi farin ciki. Tabbas an kashe bakin Jalilah sai mu ga yadda zata je ta yi fada kuma.

BIKI YA YI BIKI

    Sai da aka yi mako guda ana shahalin biki kafin ranar daurin aure, wasu ace su ango su zo wasu ace banda angwaye. Su dai duk yadda aka yi da su haka suke bi. Kayan sakawa kawai ake miqa musu su saka sannan  a saka su a gaba a tafi.

     'Yan uwan Usman mata da maza sun hallara, gidan Mufidah da gidansa aka sauke su, da mata masu aiki da zasu dinga kula da su da dafa musu abinci. 

       Otal-otal na Bauchi gaba daya babu dakuna sun cika da manyan baqi. Sai a yanzu ma suka san cewa wannan tangamemen otal din da ake ji dashi mai hawa goma na mahaifin Murjanatu Bibi ne, dan haka babu kowa a ciki sai bakinsu. 

     Mahaifin Mufidah da iyalansa da tawagarsa kakaf sun iso Bauchi. Mahaifan Murjanatu Bibi da 'yan gidansu da wasu daga cikin qawayenta mata  da abokanta maza turawa daga america sun hallara. 

     Mahaifiyar Mufidah da yayanta Umar da matarsa da yaransa, qannen Mufidah na can da suke uwa daya da danginta kakaf, tawagarta su ma sun iso an ware musu dakuna a hotel da dukka abinda zasu nema akwai a hotel din Imam malik ya biya.  

        Imam malik ma da iyalansa da abokansa dukka sun shigo Bauchi su  na su hotel din. 

    Mutanen gari sun ga taron da basu taba ganin irinsu  ba, duk inda ka waiga a garin gilmawar manyan baqi ne  cikin galla-gallan motoci. 

     Usman da Dr.Isa bayin Allah sun ga abin da ya fi karfin tunaninsu saboda tun kafin a zo ranar daurin aure motoci da maqudan kudade ake bawa anylgwaye da amare.

     Ranar daurin aure kuwa sai Usman da Dr.Isa suka kusa sumewa dan mamaki. Motocin miliyoyin kudi  gwamnoni, 'yan majalissu,  sanatoci da sarakuna suke ta miqawa amare, wasu lokutan kuma a hada guda bibbiyu ace na angwaye da amare ne. Sai kiran miliyoyin kudi ake ana cewa kyauta ne daga wajen gwamna jihad kaza ya ce a rabawa amare da angwaye..

     Dr.Isa ya hango kansa bayan biki har ya ajiye aiki ya bude na sa asibitin, yayin da Usman ya hango shi ya je ya gama biyan banki bashinsu ya bar aiki, ya bude kanfanin siyar da motoci. Daman irin  kasuwancin da yake burin yi kenan a rayuwarsa.

      Social media ta dauka, gidajen talabijin da radiyoyi su ma su na ta yadawa. Mutane su na ta zuba sharhi akan amarya da angon da  suka fi yin kyau kuma suka fi dacewa. Da yawa an ce Mufidah da Usman sun fi dacewa, wani lokaci kuma ace Dr.isa da Murjanatu sun fi yin kyau a wasu events  din. Labarin bikin nan baa garin Bauchi kadai aka tsaya ba dukka Nigeria, sai yada hotunan ake. Daga nan suka gangara zuwa wasu qarshen, ana ta yada hotunan, dan sun yi matuqar yin kyau, biki yayi tsari an kashe kudi ba dan kadan ba.

     Angwaye da amare su na zaune akan manyan kujeru wato (high table) ana cikin gudanar da shagulgulan biki. Kamar daga sama basu ga shigowarta ba sai suka ga Fatiti a gabansu. 

   Yadda ta tsaya ta na kallon Usman ta juya ta kalli Mufidah sai da su dukka suka ji gabansu ya fadi. Fatiti ta yi kyau kamar ba ita ba, kayan jikinta da yadda aka yi mata kwalliya da dauri kamar wata amarya.

     Mufidah ta kalli Usman shima ya kalle ta suka juya suka kalli Fatiti, su ka rasa ganewa shin alkhairi ne ya kawo ta ko kuma fada? Dan dai bata yin faraa sannan sai baza ido take kamar mai neman makamin da zata yi bugu.

     Da MC ya gane Uwar gidan Usman ta iso sai ya fara sanarwa, yayin da hankulan kowa ya yi kansu, ana so a ga yadda zata kaya.  

      Maganar zafin kishin Fatiti kuwa ba boyayye ba ne, da yawa sun san labarinta dan haka duk wanda ya ga Fatiti a wajen nan sai ya ji fargaba, dan sai an yi batacciya daga dukkan alamu. 

    Usman ya shiga tunanin ko dai daman tuban muzuru ta yi ne, ta nuna ta ajiye makaman kishin suka saki jiki da ita yanzu kuma zata ta baza hali. 

     Usman ya ga tana hararar qaton kek mai hawa biyar wanda zasu yanka shi nan bada dadewa ba. Sai ya zabura ya miqe tsaye Mufidah ma gabanta ne ya fadi ta miqe tsaye. 

      Mc ya sanar cewa ango da amarya sun miqe tsaye dan girmama uwar gidansa. 

      Jawo ta ya yi ya rungume ya rada mata a kunne. "Yaushe kika zo garin? Yaya aka yi kika zo? Me ya kawo ki ke da kika ce zaki yi taronki a kano? Ina fatan dai alkhairi ne ya kawo ki ko?"

     Bata bashi amsa ba, nan fa aka dinga daukarsu a hotuna ana ta tafi. Sun dade a haka bai sake ta ba, har sai da kyamara ta hasko fuskar  Mufidah ta bata rai. 

     Usman ya radawa mufidah cewar ta zo ta rungume Fatiti itama, ta zo ta rungume Fatiti ta rada mata a kunne "na gode sosai."

      Sannan suka juyo su dukka suka kalli masu dauka  hotuna aka dauka. 

    Umma matar Dr.Musa ce ta zo ta kama hannunta ta sauko da ita daga kan stage.

     Fatiti fa ta ji ba zata iya daurewa ba, zuciyarta na aiyana mata ta yi tijara ta fasa taron nan, amma ta tuna gargadin da iyayensu suka yi mata kwanaki. Da kuma yadda Usman yayi fushi da ita dakyar ya fara kula ta. 

       Dr.Isa ne ya radawa Uaman ya ce "me yasa baka sa an kulle ta a daki ba?Ai Safiya tana can a kulle a gida na saka ma'aikata masu kwari su yi min gadinta. Saboda ta tabbatar min sai ta watsa taro."

    Su ka yi dariya su dukkansu.

     Murjanatu Bibi ta radawa mijinta a kunne ta ce "yau muna cikin hatsari gara a yanka kek mu matsa daga wajen nan, kada ta dawo ta tarwatsa mu dan daga ganin Fatiti ba alkhairi ba ne ya kawo ka.

     Fatiti tana can farfajiyar waje, wajen da ake ajiye motoci, dangi sun saka ta a tsakiya tana ta runguza ihu tana kuka tana kiran shikenan an kwace mata Usman dinta, wallahi ba zata iya ganin Usman da wata mace ba.

      Ana tsaka da gudanar da shagulgulan biki baa gama ba, aka zo aka fadawa Usman halinda Fatiti ta ke ciki a waje,bya fito a gigice ya zo wajenta.

     Ta na ta kuka ta qanqame shi sai ya ji tausayinta, hankalinsa ya tashi. Lallashinta yake yana mata nasiha amma ina ta qi yarda. 

       Mufidah dai bata qara ganin Usman ba sai washe gari ya tafi da Fatiti hotel dinsa yana ta faman lallashi shi dai lallaba yake ta yarda ta koma Kano gobe. 

     Mufidah ta dinga kuka Murjanatu na ta lallashi ta ce tana jiyewa kanta tsoro anya Usman zai iya yin adalci a tsakaninsu kuwa? Dan ta ga alama yana shakkar matar nan ta sa kuma yana bala'in sonta fa.

      Murjanatu ta bata amsa "yana sonki kema amma yana tsoron ta'addacin Fatiti ne kawai."

      Ba su ga Usman ba sai washe gari da rana. Ya na ganin kallon da Mufidah ta yi masa sai ya durqusa ya kama kunnuwansa ya na neman afuwa.

     Murjanatu ta sha dariya ta ce "cab masu mata biyu irin su Fatiti da safiya ku na cikin kwalekwale."

          BAYAN BIKI 

an yi biki an gama lafiya am kai amare gidajensu, manyan baqi sun baje kowa ya koma hamyar garinsu.

     Ranar ne Usman ya bude ido ya gan shi a cikin irin wannan gida mai kama da aljannar duniya, tare da Mufidah matar da yake hango ta daga nesa-nesa tafi qarfinsa, yau ta zama mallakinsa da ita da abinda ta mallaka. 

     Abu na farko da suka fara yi shine su ka yi alwallah suka yi sallah raka'a biyu, su ka yiwa Allah  godewa mai kowa mai komai da Ya basu wannan babbar kyauta ta samun  junansu ta hanyar aure. 

     Ya fara ganin kiran Fatiti wai ita a dole sai ta katse musu jin dadi daren farkon nan ba zaa yi shi ba. Allah Ya sani ba zai iya yi mata wannan alfarma ba, a cikin daren nan ba zai amsa kiranta ba sai kawai ya kashe wayarsa.

     Wannan dare ne mai matuqar muhimmancin gaske, shine daren farin cikinsu wanda zai zama abin tunawa a kwakwalwarsu.

     Allah sarki duk wanda ya  zargi Mufidah da sunan 'yar duniya watsatstsiya sai sun yi sharia a lahira. Mufidah bata watsa kanta ba tsawon shekarun da ta yi babu aure tana nan a cikakkiyar budurwa. Ya ji ya sake qaunarta kuma ya qara girmama ta.

     A satin ne aka.kira Usman interview a NNPC Abuja  wajen sabon aikin da Imam Malik ya samo masa. 

    Tare da amarya suka tafi Usman ya ji garin Abuja ya shiga ransa. Babu wanda ya roqe shi ya fara zuba yana santin garin. Ya gabatarwa Mufidah in har ya sami aikin nan a Abuja zai yi farin ciki. Sun shaqata sosai a wurare masu daraja sannan sun ziyarci gidan baban Mufidah sai a lokacin ya sake gasgatawa ba dan qaramin kudi gare su ba ashe, har ta zo ta zauna a gidan haya ana ta fada. 

    Sun je gidan Imam Malik ma wai wai Usman ya ga duniya ashe a Bauchi da kano wahala kawai suke sha, ga wajen rayuwar jin dadi.

      Sun kai ziyara gidan Murjanatu Bibi dan su tuni sun wuto Abuja kwanaki biyu kacal su ka yi a Bauchi    

      Usman ya jinjina kayan duniyar da aka shinfida a gidan Murjanatu. Anan aka yi shawara zaa saka visa da su zaa zagaye duniya, qarashe biyar zasu je a ciki har da Saudia zaa yi umra a godewa Allah. 

     A Abuja ya bar Mufidah ya taho kano akan zai dawo ya same ta anan. Ya tafi kano ba shiri dan ya ga alamar Fatiti tana fushi da shi ta daina amsa wayarsa. Da kyar ya samu ta huce ya dinga yabonta yana bata baki har l sai da ta ji a ranta kamar tafi dukkanin sauran mata na duniya. 

     Alqawarin da yayi mata shine zai kama mata babban gida na haya a kusa da makarantar yara a cikin Nasarawa GRA sannan zai sayi fili a babbar unguwa ya yi mata gini sama da qasa ita kadai daga ita sai 'yayanta, bayan ya siya mata mota ta koyi tuqi sannan yana so ya koma makaranta itama ta yi ilimi. Ya ce zai biyawa mahaifansa da mahaifinta aikin haji idan suka dawo wata shekarar ita da shi zasu tafi. Nan da na ta warware ta dinga murna.

      Sai da ya kama hayar kuwa ya cika mata gidan da kaya irin na zamani, dan a yanzu ya waye ya ga yadda ake hada kala to match a wajen su Mufidah. Ya siya mata mota mai kyau dukka a cikin satin da ya zo yayi. Ya gwangwaje dangi da kudi musamman iyayensa. Motar da ya zo a ciki ta miliyoyin kudi ya barwa mahaifinsa kyauta, ya hau jirgi ya koma.

     Bayan ya dawo Abuja wajen Mufidah ya sami labarin an dauke shi aiki a wannan tsadadden waje wato a matatar man fetur a matsayin babban accountant. 

   Duk da haka ya bude wajen siyar da motocin nan dai da yake buri da miliyoyin kudin da ya samu a bikin. 

   Usman da Mufidah  su ka zo Bauchi kowa yayi sallama da wajen aikinsa na da, suka koma Abuja su da Bauchi sai dai su zo yawo. Mufidah ta sami wajen aiki mai kyau inda ake biya sosai. 

Murjanatu ta matso kusa sosai da abokan cinikayyarta wato mata 'yan kwalisa. Ta bude katafaren wajen gyaran mata. Dr. Isa kuwa ya bude asibitoci guda biyu na sa na kansa daya a Bauchi daya a Abuja.

     Ashe yadda aka hadawa Murjanatu gidaje biyu aka cika da kaya, Mahaifin Mufidah ma ya bata qaton gida sabo fil kyauta an cika mata shi da kaya.Gida ne sama da qasa anan Abuja. Usman ya yarda zasu fara zama a ciki kafin ya sayi nasa.

    Ai kuwa sai ga Usman da Dr.Isa a jirgi aka shilla da su qarashen waje, mutanen da basu taba zuwa Abuja ba ma sai yanzu amma gasu a london da America. Koda yaushe Usman yana ta nunawa Mufidah mahimmancin uwa, a gaba ya saka ta daga can suka shiga Ethiopia don ganin mahaifiyarta da kuma gaisawa da danginta na can.

     Shekara na zagayowa Usman ya sake kudancewa, ya cikawa kowa alqawarin da ya dauka. Daidai lokacin da ya sayawa Fatiti filin kano a lokacin ya sayawa Mufidah na ta filin a Bauchi, gini iri daya zai yiwa kowacce. Rayuwa ta canja gaba daya kamar ba su ba.

     Mufidah da Murjanatu sun haihu sun sami jarirai mata gaba dayansu. Sai mazan  kowa ya saka sunan mahaifiyarsa.

     Zama ne na farin ciki da kwanciyar hankali. Safiya da Fatiti ma sun kwantar da hankalinsu su na cin arziki, gaba daya sun fita neman ilimi.

